
Հինգ զգայարանների միջոցով կարելի է մանուկնե­
րին ընտելացնել, մտերմացնել հայ մշակոյթի հետ, որ­
պէսզի երբ երեխաները մեծանան, այդ մտերմութիւնը 
հանգի հարազատութեան ու համայնքային աշխուժու­
թեան։ 

Ստորև խօսում եմ միայն Արևմտեան, Եւրոպական 
Սփիւռքի մասին։ Արևելեան Սփիւռքի հանգամանքնե­
րը տարբեր են։ Տարբեր են նաև Հայաստանեան դի­
տանկիւնից «ներքին Սփիւռք»-ի պարագանները։

Բ) Կիրառումն եր

Մեծի Տանն Կիլիկիոյ Կաթողիկոսութիւնը եւ գործող 
արեւմտահայ քիչ թէ շատ հաստատուն կազմակեր­
պութիւնները թող միասնաբար մշակեն արեւմտահայ 
մշակոյթը խթանելու մի ծրագիր։ Իսկ Ամենայն Հայոց 
Կաթողիկոսութիւնը պէտք է սփիւռքեան ծուխերում 
պաշտօնավարող հոգեւորականներին յանձնարա­
րի, որ իրենք յատուկ հոգատարութիւն ցուցաբերեն 
արեւմտահայերի եւ արեւմտահայերէնի նկատմամբ, 
հայթայթելով լեզուի ու մշակոյթի ուսուցման ու բա­
նեցման միջոցներ։

Նկատի ունենալով, որ Հայաստանում արդեն մեծ 
թուով արեւմտահայեր են ապրում, թող Հայաստանը 
արեւմտահայերէնը պաշտօնապէս յայտարարի իբրեւ 
պետական երկրորդ լեզու։ Սա թոյլ կը տայ, որ արեւ-
մտահայերը Արեւելահայաստանում շարունակեն իբ­
րեւ արեւմտահայ ապրել։

Անհրաժեշտ է, որ վերաբացուեն Վենետիկի Մու­
րատ-Ռափայէլեան կամ Սեւրի Մուրատեան վարժա­
րանները։ Նման երկրներում և նման քաղաքներում 
նման վարկ ունեցող հաստատութիւնները պէտք է վե­
րածնւեն՝ եւրոպահայ ընտրանին կազմելու համար։

Ինչպէս գոյութիւն ունի զոյգ քաղաքների ըմբռնու­
մը, նոյնպէս կարելի է զոյգ համայնքների ըմբռնումը 
կիրառել՝ ընդլայնելով աշխատանքային եւ, ինչու ոչ, 
ամուսնական տեսադաշտը։

Եւրոպահայ երեք համայնքներ կարող են միաս­

նաբար մի ծրագիր մշակել և Եւրոպական Խորհրդին 
դիմել նպաստ ստանալու համար։ Նման նպաստները 
բազում են եւ օգտաշատ։

Հայութիւնը պէտք ունի քանակի։ Թէ ՛ Սփիւռքում և 
թէ ՛ Հայաստանում։ Ծննդաբերութիւնը պէտք է աճի։ 
Քանակը որակ է բերում և որակը՝ ոյժ։ Սփիւռքին ան­
հրաժեշտ է իր աճը սատարող մի հիմն ադրամ։

Արևմտեան Սփիւռքում մասնագէտ անհատներ, 
որոնք իրենց երկրների պետական կամ տնտեսական 
բնագաւառներում հաստատուած անձեր են, կարող 
են Հայաստանի Հանրապետութեան նախարարու­
թիւններին իբրև խորհրդատու ծառայել։ Հայաստանը 
հակում ունի եւրոպական կառավարութիւնների ծրագ­
րերը ընդօրինակելու, առանց իմանալու, թէ տուեալ 
երկրներում մինչև օրէնքի հաստատումը ինչ վիճար­
կումն եր են անցել, որոնք են եղել մասնագէտների 
թեր և դէմ պատճառաբանութիւնները։ Այդ բովանդա­
կային պատճառաբանութիւնները Հայաստանի հա­
մար աւելի կարևոր են քան փոխզիջումն երի և ներքին 
քաղաքական նկատառումն երի հիման վրայ խորհր­
դարանների ընդունած օրէնքները։ Սովորել՝ այո, ըն­
դօրինակել՝ ոչ։

Յիշենք Կոստան Զարեանի իմաստուն խօսքը՝ 
«Քաջութիւնը ունենանք համարձակելու» (Նաւատո­
մար, էջ՝ 224)։

«Կլոր սեղան»-ին անաթոռ մէկ տեղէն
(Սփիւռքէ մը անդրադարձներ)
Գառնիկ Աւ. Ք. Գոյունեան
2000-էն՝ Մոնթրէալի Ս. Յակոբ Եկեղեցւոյ հովիվն է, հայ գրի ու մշակոյթի սպասարկու մը

կարելի է ըսել: «Վերջին տարիներին՞ կապակցաբար, 
թերեւս կարելի է ըսել», գրեցի, որովհետեւ լոկ Խաչիկ 
Տէր Ղուկասեանի յօդուածներն իսկ՝ կ’անդրանցեն 
ժխտական հաստատումը:

Հարց մը եւս. ի՞նչ ըսել կ’ուզէ՝ «գրեթէ բացակա­
յում են այս հիմն ահարցերի ամբողջական, անաչառ 
ու խորքային քննարկումն երը» հաստատումը: Չեմ 
հասկնար «ամբողջական»-ին ի՞նչ ըլլալը, ի՞նչ ակնկա­
լելը: «Անաչառ»-ը ընդհանրապէս արդար կը տեսնեմ, 
եւ մասամբ՝ անարդար (եւ որակաւորը «մասամբ»-ին 
մէջն է): «Խորքային»-ը՝ նոյնպէս: 

Կը կարծեմ, որ բացի տնտեսական քննարկումն երէ՝ 
նկատի առնուած բոլոր «հիմն ահարցեր»ուն մասին 
ամբողջական, անաչառ ու խորքային քննարկումն ե­
րու ծաւալուն աւանդ մը ունինք: Դժբախտաբար՝ բո­
լորն ալ լռութեան երկրին բնակիչներ են: Անկասկած, 
Սփիւռքի (անուանական ամբողջութիւն մը) «հիմն ա­
հարցեր»-ը նախքան Արցախեան շարժումը կային 
որպէս խիստ ու տագնապալի խնդիրներ: Եւ կային 
անոնց լուծման առաջարկներ՝ գաղափարաբանա­
կան-հրապարակախօսական գրութիւններով կատա­
րուած, բայց նաեւ կատարուած վերլուծումն երով: Յետ 
Շարժման, խիստ ու տագնապալի խնդիրները աւելի 
խորացան, աւելի բարդացան: 

Ա.
Գրակցութեան նամակը սա հաստատումով կը սկ­

սի. «Գաղտնիք չէ, որ վերջին տարիներին ու տասնա­
մեակներին Սփիւռքի հիմն ահարցերը աւելի խորացել 
են, փոփոխութիւններ են կրել, ինչպէս և առաջ են եկել 
նորերը։ Միաժամանակ գրեթէ բացակայում են այս 
հիմն ահարցերի ամբողջական, անաչառ ու խորքային 
քննարկումն երը»: 

Նախ կ’ուզեմ հարց տալ՝ թէ ի՞նչ է «հիմն ահարցեր» 
բառով հասկցուածը: 

Կ‘ենթադրեմ՝ նամակին հետեւած «Առաջարկ կլոր 
սեղանի / Սփիւռքի զարգացումը» վերնագրութեան 
ներքեւի հարցումն երը եւ կցեալ կէտերը (1, Ինչպէ՞ս 
զարգացնել Սփիւռքը՝ ի խնդիր «իր» ինքնութեան 
պահպանման, Հայ դատի հետապնդման, եւ հայրե­
նիքի հզօրացման. 2, Սփիւռքի զարգացման համար 
ինչպէ՞ս համախմբել անոր ներուժը՝ մասնագիտա­
կան, երիտասարդական-ուսանողական, Հայաստա­
նէն արտագաղթած եւ «հայ կեանքէն հեռու» մնացող 
զանգուածներու. 3, Ինչպէ՞ս կանխարգիլել Հայրենիքի 
հետ խզումը, հետեւանք՝ պարտութիւններու ու ան­
ձնատուութիւններու, Հայաստանի իշխանութիւններու 
Սփիւռքի նկատմամբ վարած քաղաքականութեան, 
ձուլման. 4, Սփիւռքի վերակազմակերպումը ինչպէ՞ս 
կրնայ ընթանալ կառավարման-վարչական, կրթա­
կան-մշակութային-գիտական, տնտեսական ոլորտ­
ներուն մէջ. 5, Որո՞նք կրնան հանդիսանալ գլխաւոր 
դերակատարները. Ազգային կուսակցութիւննե՞րը, 
Եկեղեցի՞ն (ընդունելով հանդերձ Հայ եկեղեցւոյ յա­
րաբերաբար մեծ դերը, նախընտրելի պիտի ըլլար՝ 
«յարանուանութիւններ» բառը օգտագործել), այլեւայլ 
կազմակերպութիււննե՞ր, ու անհատ ազգայիննե՞ր. 6, 
Սփիւռքի ամրապնդման մէջ ի՞նչ դեր կրնան խաղալ 
ազգային ռազմավարութիւն ունեցող հայրենի պետա­
կանութիւնը, հասարակական կազմակերպութիւն­
ներն ու ստեղծագործական, կրթական ու գիտական 
հաստատութիւնները։

Հարց կու տամ, եւ կ’ենթադրեմ. ի՞նչ հասկնալ «վեր­
ջին տարիներ»-ով ու «տասնամեակներ»-ով: «Վերջին 
տարիներ»-ը՝ շատ հաւանաբար «յեղափոխութիւն» 
պիտակուածին հետեւող տարիներն են: Իսկ «տասնա­
մեակներ»-ով՝ Արցախեան շարժմամբ եւ Հայաստանի 
վերանկախացմամբ սկսած ժամանակը: Ուրեմն, այն 
տասնամեակներուն եւ տարիներուն մէջ «հիմն ահար­
ցեր»-ը խորացեր են, փոփոխութիւններ կրեր են, եւ 
նորերը «առաջ են եկել»: «Վերջին տարիներին» կա­
պակցաբար, թերեւս կարելի է ըսել՝ թէ Սփիւռքի հիմ­
նահարցերուն վրայ գրեթէ կը բացակային ամբող­
ջական, անաչառ ու խորքային քննարկումն եր: Բայց 
«վերջին...տասնամեակներին» կապակցաբար՝ ան­

Այնուհանդերձ՝ գաղափարաբանական-հրապա­
րակախօսական գրութիւնները շարունակեցին իրենց 
ճամբաները, նոյնպէս սակաւ (այս «սակաւ»-ը հա­
տորներու շարք մը կրնայ լեցնել) վերլուծումն երը: Թէ՛ 
գաղափարաբանական-հրապարակախօսական, եւ թէ 
վերլուծական գրութիւնները «ձայն բարբառոյ յանա­
պատի» մնացին, եւ դեռ՝ կը մնան... Ընդհանրական 
խլութիւնը ինչպէ՞ս լսէ:

Իշխան Չիֆթճեան
(անդրադառնալով վերեւի երկու պարբերութիւններուն)
«Ճմլել լեզուաւ...»

Հրապարակագրութիւն, վերլուծումն եր, տեսութիւններ, առաջարկներ, բազմահարիւր հատորներ, բազմահա­
զար էջեր կամ առցանց տեղադրումն եր – երբ չեն աւանդուիր, սերունդէ սերունդ չեն անցնիր, շրջանառութեան մէջ 
չեն մտներ, տեղ չեն գտներ գոնէ մտաւորական խաւի միտքին, հաւաքական ու անհատական գիտակցութեան մէջ, կը 
մնան խուլ աշխարհի «բնակիչներ»։ Վերլուծողը, հրապարակագիրն ու տեսաբանը՝ մտաւորական դասակարգը, իր 
նեղ շրջանակին մէջ մնալով, առանց ստեղծելու հետաքրքրուող շրջանակներ, – վերէն կամ վարէն թելադրուած կամ 
ընդհանրապէս չթելադրուած, – որոնք գաղափարներուն կրիչներն ու քննիչները ըլլալու են, առաւել կամ նուազ չափով, 
Սփիւռքի հարցերը կը հեռացնէ, փոխանակ պարզացնելով մօտեցնելու, գէթ մասամբ, ընկալող հատուածի մը, այդ հա­
տուածին կազմաւորումն իսկ յառաջացնելով։ Ասիկա կը վերաբերի քիչ թէ շատ բոլոր ժամանակներուն։ Բախտաւոր են 
այն ժամանակները, երբ նման հարցերով հետաքրքրուողներու շրջանակը լայն եղած է։ 

Երբ Սփիւռքի հարցերը մնայուն ուշադրութեան ու քննարկման առարկայ չեն դառնար, ամէն անգամ պարտա­
ւոր կ’ըլլանք զերոյէն սկսելու, որովհետեւ կա՛մ նախորդ սերունդին մտածման ծանօթ չենք, կամ ալ այդ մտածման ծանօթ 
ըլլալով հանդերձ զայն գիրի սահմաններուն մէջ պահած ենք, ցարդ գործնական որեւէ արտայայտութիւն չենք տուած 
անոր, ու ան չմարմն աւորուած, վերացական յածում մնացած է, ու իբր հում նիւթ կայ։ 

Հում նիւթը ի գործ արկանելը ճահիճին ու խլութեան բանալի տալու պէս դժուար է։ Կը դիմեմ Ս. Ներսէս Շնոր­
հալիի «Թուղթ Ընդհանրական»ին մէջ առաջարկուած փորձին. Աստուծոյ խօսքին կաթը, կը գրէ ան, նախ պէտք է կա­
կուղցնես, որ աւելի դիւրութեամբ համտեսուի. «...ճմլել լեզուաւ զկաթն բանին Աստուծոյ ի բերանս հոգւոց տղայացելոց 
ի Քրիստոս»։ Երբ ճմլումի այս աշխատանքը հաղորդուի ու բաշխուի, այսինքն հաղորդուող տարր գոյանայ, ոչ միայն 
գրով, այլեւ բանիւ ու գործով կատարուի՝ այն ատեն Սփիւռքը կրնայ ոչ միայն ինքզինք մտածել, այլեւ ապրիլ կամ ըլլալ 
ի վերջոյ։

«Ինչպէ՞ս զարգացնել Սփիւռքը՝ ի խնդիր իր ինքնու­
թեան պահպանման», հարց տրուած է:

Ուրեմն՝ Սփիւռքը ունի «իր» ինքնութիւնը, որ պէտք 
է պահպանուի զարգացման եղանակով մը: 

Բայց ի՞նչ է Սփիւռքի ուրոյն ինքնութիւնը:
Ի՞նչ է Սփիւռքը: 
Փակագիծով արդէն նշեցի, թէ անիկա անուանա­

կան ամբողջութիւն մըն է: Ուրուագրած եմ անունին 
մեր մօտ ծագման եւ զարգացման պատմութիւնը: Կա­
րելի է զայն գտնել «Հորիզոն» շաբաթաթերթի յաւե­
լուած «Սփիւռքի տարի» թիւին մէջ, լոյս տեսած 2022­
-ին, Հովանաւորութեամբ Գանատայի հայոց թեմին, 
(էջ 35): Անուանական ամբողջութիւն մըն էր Սփիւռ­
քը, իսկ այժմ՝ առաել եւս է, մանաւանդ աւանդական 
Սփիւռքի վախճանէն ասդին: Արդար է ըսել, որ Ար­
ցախեան շարժումը ամբողջութիւն մը ըլլալու զգացում 
մը եւ գիտակցութիւն մը բերաւ, հատուածներուն միջեւ 
համագործակցութիւն մը յառաջացուց, թէպէտ՝ մակե­
րեսային: Սակայն, պատուհասեալ այս օրերուն, նօս­
րացած են այն զգացումն ու գիտակցութիւնը, եւ յուսա­
խաբութիւնը եւ անզօրութիւնը կը տիրեն ամենուր:

Սփիւռքը ամբողջութիւն մը չէր, եւ չէ, բայց իրա­
կանութիւն մըն էր եւ է: Բաբգէն Փափազեան «ո՞ւր 
կ’երթայ Սփիւռքը» հարցումի մը՝ հարցումով պա­

տասխանած էր, ըսելով.– […] Ո՞ր Սփիւռքը... կ’ըմբռ­
նեմ անշուշտ որ Հայաստանէն դուրս, Խորհրդային 
Միութեան տարածքէն (այս մտքի գրառման օրերուն՝ 
այդպէս էր ընկալումը - ԳՔ) դուրս գտնուող աշխար­
հացրիւ հայ բազմութեանց մասին է հարցը, սակայն 
ստիպուած եմ հարցնելու՝ «Ո՞ր սփիւռքը... գանատա­
կա՞նը, ամերիկեա՞նը, Հարաւային Ամերիրկայի՞ սփիւռ­
քը, Ֆրանսայի՞ սփիւռքը, Յունաստանի՞նը, Պարսկաս­
տանի՞նը, Աւստրալիո՞յ սփիւռքը, Եգիպտոսի՞, Յորդա­
նանի՞, Սուրիո՞յ, եւ Լիբանանի՞ սփիւռքը» ...որովհետեւ 
չկայ մէկ Սփիւռք. կայ՝ անուանապէս, արուեստական 
անուանակոչումով մը […] մինչ իրականութիւնը, ամէն 
օր քիչ մը աւելի շեշտուած ձեւով կը զգացնէ, թէ Սփիւռ­
քի զանազան գաղութները յար եւ նման չեն իրարու. 
Ոչ քաղաքական, ոչ տնտեսական, ոչ մշակութային 
պայմաններով. ոչ իսկ՝ հոգեբանութեամբ եւ մտայնու­
թեամբ: 

Յիրաւի, Սփիւռքը ամբողջութիւն մը չէր եւ չէ: Կը 
կրկնեմ՝ բայց իրականութիւն մըն էր եւ է: Կրնայ ձգ­
տիլ, տքնելով գէթ կրնայ հասնիլ կառուցային ամբող­
ջութեան մը, այսինքն՝ ի մտի ունիմ առկայ եւ ստեղծե­
լի կառոյցներուն ընդհանուր համագործակցութիւնը, 
անոնց վարչական մարմիններուն, եւ կառոյցներուն 
շուրջ բոլորուած եւ բոլորուող բազմութիւններուն մեր­

Սփիւռք

ձեցումը: Այո՝ կառուցային ամբողջութեան մը, եւ ոչ՝ 
կատարեալ ամբողջութեան, որ ընդգրկէր բոլոր հայե­
րը... մինչեւ ծագումով ա՛յն հայերը, որոնք կամայ թէ 
ակամայ, գիտութեամբ թէ անգիտութեամբ հրաժա­
րած են հայ ըլլալու «մեղք»-էն, եւ կամայ թէ ակամայ, 
գիտութեամբ թէ անգիտութեամբ՝ յանձնուած հայ 
չըլլալու «նուազ մեղք»-ին: Հայութիւն համարուածին 
մեծագոյն մասը դուրսը պիտի ըլլայ կառուցային ամ­
բողջութենէն: Այսպէ՛ս կ’ըլլայ Սփիւռքը, աւելի ճիշդ՝ 
այսպէ՛ս կ’ըլլան հայ սփիւռքները (եւ ո՛չ միայն «հայ 
սփիւռքներ»ը) ցարդ:

Անամբողջ մը՝ ինքնութիւն կ’ունենա՞յ: Բայց ի՞նչ է 
«ինքնութիւն»ը:

Թէեւ «ինքնութիւն» բառը շատ կը գործածուի, եւ 
սովորաբար կը թուի պարզ ըլլալ, բայց բարդ կամ 
«առեղծուածային» բառ մըն է,– ինչպէս կ’ըսէ պրն. 
Խաչիկ Թէօլէօլեան: Ըստ իրեն, բարդ կամ «առեղ­
ծուածային» է՝ որովհետեւ տարբեր գիտակարգեր 
զայն փորձած են եւ կը փորձեն սահմանել իրենց բա­
ռամթերքով, ենթադրեալներով եւ մեթոտներով: Անի­
կա համաստեղութիւն մըն է, զոր այլազան գործօններ 
կը կազմաւորեն: Այն գործօններուն սուրբ երրորդու­
թիւնը կը կազմեն՝ տարբերութիւնը, նոյնութիւնը եւ յի­
շողութիւնը: Նկատի ունենալով՝ որ «ինքնութիւն» բա­
ռը անձին նոյնութեան իմաստը ունի, փորձութիւն մը 
պիտի ըլլար կարգը դասաւորել այսպէս՝ նոյնութիւն, 
տարբերութիւն եւ յիշողութիւն: Բայց հարկ է հետեւիլ 
մտաւորականին տրամաբանութեան: 

Տարբերութեան գործօնը: Տարբերութիւնը ինքնու­
թեան «հիմն աքար»-ն է: Ինչո՞ւ: Իր լուսաբանութիւնը. 
«Իւրաքանչիւր մանուկ եւ պատանի, կամայ թէ ակա­
մայ, որոշ չափով կ’ընդունի, կը հնազանդի եւ ուրեմն 
անոր ինքնութիւնը կը կառուցուի հաւաքականութեան 
ու պետութեան նախընտրած կաղապարներու հետե­
ւողութեամբ»: Այսինքն՝ իւրաքանչիւր անհատի ինք­
նութիւնը կը կառուցուի իրմէ դուրս ձեւաւորուած տար­
բերութեան, կարելի է աւելցնել նաեւ՝ տարբերութիւն­
ներու կաղապարներով: Արտաքին տարբերութեան 

կամ տարբերութիւններուն ձեւաւորիչ կաղապարները 
կը մասնակցին «անհատական ինքնութիւն» կոչուած 
ներքին երեւոյթին կառուցման: Այլեւս արտաքին տար­
բերութիւնը կամ տարբերութիւնները անհատի «սահ­
մանին...դուրսը» չեն գտնուիր միայն, այլեւ՝ ներսը: Այս 
մտքին համար ինքզինքը առաջարկած է որպէս օրի­
նակ, եւ այսպէս՝ «Ես հայ ե՞մ, ունի՞մ հայու ինքնութիւն: 
Կը կարծեմ՝ այո՛: Սակայն ամերիկացի՞ եմ: Նորէն՝ 
այո՛. այսինքն՝ առօրեայիս ընթացքին իբր համալսա­
րանի անգլիախօս փրոֆեսէօր, միայն մակերեսայ­
նօրէն ամերիկացի չեմ խաղար: Ամերիկեան ինքնու­
թիւնը զգեստ մը կամ դիմակ մը չէ միայն, որ առտուն 
կը հագնիմ եւ երեկոյեան կը հանեմ: Ամերիկեան որոշ 
արժէքներ՝ ի՛մ ալ արժէքներս են, վարուելակերպեր՝ 
նոյնպէս: Այլ խօսքով՝ օտարը, տարբերը միայն դուր­
սը չեն, այլեւ՝ ներսը, մասնիկ ու բաղադրիչ ինքնու­
թեան մը, որ թէ՛ հայկական է, թէ՛ ամերիկեան»:

Սփիւռքի տարտղնուած վայրերուն մէջ, հայ հաւա­
քականութիւնները ենթակայ են իրենց միջավայրերու 
եւ պետութիւններու հոգեբանական, կրթական, ընկե­
րային, մշակութային, քաղաքական եւ տնտեսական 
զօրաւոր ազդեցութիւններուն: Այն ազդեցութիւնները 
երկուութիւն կը ստեղծեն. անձ մը, որ թէ՛ հայ է եւ թէ՛ 
օտար միաժամանակ: Սփիւռքի տարբեր վայրերուն 
մէջ ապրող հայերը իրարմէ տարբեր հայեր են: Ու­
րեմն կարելի է հետեւցնել, թէ տարբեր վայրերու հայ 
հասարակութիւններն ալ իրարմէ տարբեր հայ հասա­
րակութիւններ են:

Նոյնութեան գործօնը: Անիկա այլոց հետ, հասա­
րակութեան մը հետ յատկանիշերու, արժէքներու եւ 
փորձառութիւններու բաժնեկցութեան կը վերաբերի: 
Անհատներ «կը հաւատան», որ իրենք ուրիշներու 
հետ «կը կիսեն հասարակաց որոշ յատկանիշեր», ար­
ժէքներ եւ փորձառութիւններ: Անոնց բաժնեկցածները 
«կրնան ըլլալ ֆիզիքական, կրթական, յաճախ պատ­
մական, օրինակ՝ ցեղասպանութիւն մը, բնաջնջման 
վտանգը, վերապրելու փորձառութիւնը, խոցը»: 

Ըստ այս մտքին՝ կարելի է ըսել, թէ Սփիւռքի տար­
բեր վայրերու հայ հասարակութիւններուն նոյնութիւ­
նը կը հիմն ուի հաւատքին վրայ, թէ այլ վայրերու հա­
սարակութիւններուն հետ հասարակաց յատկանիշեր, 
արժէքներ եւ փորձառութիւններ «կը կիսեն»: Կը խոր­
հիմ, որ քանի յատկանիշեր, արժէքներ եւ փորձառու­
թիւններ յաւիտենական եւ անփոփոխ իսկութիւններ 
չեն, ուրեմն՝ տարբերութիւններ են, ապա՝ նոյնութեան 
գործօնը եւս էապէս տարբերութեան գործօն մըն է: 
Նոյնութեան գործօնը անմիջականօրէն կապուած է 
յիշողութեան գործօնին,– կ’ըսէ:

Յիշողութեան գործօնը: «Հաւաքական փորձառու­
թիւններ, ըլլան անոնք ահաւոր, ինչպէս ցեղասպա­
նութիւնը, կամ փառաւոր նուաճումն եր, միայն զանոնք 
ապրող սերունդի փորձառութիւններ չեն»,– գրած է: 
Պատումն երու եւ պատմագրութեան «զօդուած ճիգե­
րու շնորհիւ»՝ փորձառութիւններու յիշողութիւնը կը 
հիմն աւորէ այլ սերունդներու յիշողութիւնը, զոր ամե­
րիկեան մասնագիտական լեզուն «postmemory» կ’ա­
նուանէ: Ինք եզրը թարգմանած է «յետյիշողութիւն»: 

Սփիւռք



Դրօշակ 
Նոյեմբեր 202324

Այս յիշողութիւնը է «անձի մը չապրած փորձառութեան 
յարատեւումը»: Յիշողութեան գործօնը «արուեստա­
կան» է,  կ’ըսէ: Կը հասկնամ՝ կը ստեղծուի: Քանի կը 
ստեղծուի՝ ապա տարբերութիւն կը ծնի:

Ինքնութիւնը ասոնցմէ զատ այլ գործօններու ալ 
ազդեցութեան տակն է: ինչպէս՝ ազգականական կա­
պեր, կրօնք, լեզու եւ այլք:

Նկատի ունենալով, որ Սփիւռքի տարբեր վայրե­
րու հայերը իրարմէ տարբեր հայեր են, եւ հասարա­
կութիւնները իրարմէ տարբեր հասարակութիւններ 
են՝ կարելի՞ է մէկ ինքնութեան մասին խօսիլ: Սփիւռքը 
բազմինքնութիւն է, միշտ այլացող բազմինքնութիւն, 
նաեւ՝ առհասարակ՝ միշտ այլայլող բազմինքնութիւն:

Միւս կողմէ, մեկնաբանելով եւ տարակարծաբար 
տարբերակելով Վահէ Օշականի հայեացքը, կը խոր­
հիմ, որ սփիւռքեան բազմինքնութիւնը միշտ դէպի 
«ներս» (դէպի հայրենիք, դէպի անցեալի արժեհամա­
կարգ) եւ դէպի «դուրս» (դէպի նորաստեղծելի հայրե­
նիք, եւ արարելի նո՛ր արժեհամակարգ) ձգտման մէջ է: 
Միայն դէպի «ներս» ընթացումը սփիւռքեան չէ, այլ՝ 
հակա-սփիւռքեան է: Բացարձակապէս դէպի «դուրս» 
ընթացումը՝ նոյնպէս: Սփիւռքեան կացութիւնը միայն 
«ներս»-ին համար չի կրնար ըլլալ, չի կրնար ըլլալ 
նաեւ՝ միայն «դուրս»-ին համար: Անոր կեանքը՝ ու­
րոյն լինելակերպեր եւ լինելութիւն կը պահանջէ: Կրօ­
նա-վախճանաբանական լեզուով՝ Նոր երկինք եւ Նոր 
երկիր:

Իսկ Յակոբ Պալեան գրած է, թէ «այլեւս չկայ 
Սփիւռք, կան Սփիւռքներ, հոգեբարոյական տարբե­
րութիւններով (...), որոնք հետզհետէ պիտի դադրին 
շարունակութիւն ըլլալէ»: Ուրեմն՝ այլեւս չկայ մէկ ինք­
նութիւն, կան բազում ինքնութիւններ, որոնք, հաւա­
նաբար մեծաւ մասամբ, դադրին «շարունակութիւն­
ներ» ըլլալէ: Փոքրամասնութիւն մը պիտի մնայ, մնա­
ցորդ մը, որուն համար շուրջ 500 տարիներ (ըստ իր 
վերջին նախատեսութեան) տուած էր Վ. Օշական:


Ինքնութեան պահպանո՞ւմ: 
Նախ՝ 
դարձեալ մէջբերում մը Բ. Փափազեանէ. «...երբ հա­

յապահպանումը կ’ըմբռնուի միայն անցեալին կառչե­
լու, անցեալով ապրելու, անցեալը կրկնելու պարտա-
դրանքի ձեւին տակ, ազգային նկարագրի ստեղծա­
գործական ուժեղ թափը կը պակսի, կը թմրի ու կը յա­

ռաջանայ ազգային նկարագրի աղաւաղում: […] Ճիշդ 
է պահանջել աւելի ուժական ձեւի հայապահպանում 
մը, անցեալին օգտագործումը ներկան իմաստաւորող 
կենսունակութեամբ մը»:

Ապա՝
Պահպանել ո՞ր ինքնութիւնը, երբ Սփիւռքը բազում 

ինքնութիւններու կազմաւորման տեղն է: Եւ վերջը՝ 
պահպանելը կարելի չէ նպատակի վերածել: Պատ­
մութիւնը եւ մշակութային աւանդը սփիւռքեան վայրե­
րուն կամ սփիւռքներուն մէջ ստանձնելով, յանձնառու 
ըլլալով անոնց, քննասիրելով զանոնք, ստեղծագոր­
ծելով անոնց ատաղձին օգտագործմամբ, մտքի ու 
որակի լոյսով մեկնաբանելը՝ ինքնութիւններուն կը 
մատուցեն հասարակաց արժէքներ եւ փորձառութիւն­
ներ, որոնց կազմակերպ շրջանառութեան դրուելուն եւ 
իւրացուելուն պարագային՝ տարբեր վայրերուն կամ 
սփիւռքներուն միջեւ հասարակաց յատկանիշեր տեղ 
կը գտնեն: Բայց թէ՛ յատկանիշերը, թէ՛ արժէքները, թէ՛ 
փորձառութիւնները եւ թէ՛ այլ գործօններ բազմինքնու­
թիւնը չեն կրնար բառնալ, որովհետեւ տարբերութեան 
ուժը հզօր կը բանի:


Ինչպէ՞ս զարգացնել Սփիւռքը...
Հարկ է «անհրաժեշտ մեքենան» ստեղծել եւ շարժ­

ման մէջ դնել,– պիտի ըսէր Մանասէ Կ. Սեւակ: Ան 
«անհրաժեշտ մեքենան» ըսելով՝ հասկցած էր քաղա­
քական վերին համասփիւռքեան մարմին մը, որուն 
պաշտօնը պիտի ըլլայ բանաձեւել «աշխարհայեացք 
մը», գծել «գործունէութեան ուղիներ», ստեղծել պատ­
մագիտական ուսումն ասիրութեանց կեդրոն մը, որ 
նպատակը պիտի ունենայ հայ մատենագրութեան ար­
ժէքներուն, քաղաքակրթական տուեալներուն թարգ­
մանութիւնը, վերլուծումը, համադրումը եւ տպագրու­
մը մէկէ աւելի եւրոպական լեզուներով, թէ՛ օտարնե­
րուն եւ թէ՛ հայ նոր սերունդներուն համար. հայկական 
հարցերու ուսումն ասիրութեան եւ հրատարակութեան 
կեդրոն մը, ուր պիտի ուսումն ասիրուին, մտածուին եւ 
գրուին հայասպանութեան մասին եւ հայ քաղաքակր­
թութեան արժէքները «բացայայտուին». այս կեդրո­
նին մէջ նաեւ տեսած էր հայ եւ օտար օրէնսգէտներու 
«մարմին» մը (կրնար ասիկա որպէս անկախ մարմին 
տեսնել), որ պիտի հետապնդէ «հայ իրաւունքներու 
դատը». գաղութապահպանման ուսումն ասիրական 
կեդրոն մը, ուր «իմաստուն միտքերը յղանալու են Ազ­
գային պատկանելիութեան լուսամիտ հրահանգներու 
գիրքը, եւ զանոնք ապրելու եւ գործադրելու միջոցնե­
րուն ցուցմունքները»: Մանասէ Կ. Սեւակ գիտնական 
մըն էր, եւ իր տեսած «անհրաժեշտ մեքենան» ցնորք 
մը չէր, այլ իրականանալի տեսլական: Բայց տեսա­
նողներուն խօսքերը դժուար կ’իմացուին, կամ չեն 
իմացուիր «ականջ չունեցող»ներու թափառումն երուն 
մէջ...: 

Հայ դատի հետապնդում:
Բացայայտ է, որ Արցախեան 44-օրեայ ճակատա­

մարտն ու պարտութիւնը, եւ Հայաստանի ներկայ 

իշխանութիւններուն քաղաքականութիւնը մեծ հա­
րուածներ եղան Հայ դատի գործունէութեան: Եւ՝

– Ատեն մը «քաղաքականացում» եզրը շատ կը գոր­
ծածուէր: Բայց հասարակութեան եւ մանաւանդ նոր 
սերունդին քաղաքականացումը միայն բաւարար չէ 
Հայ դատի գիտակցուած եւ որակեալ հետապնդումին 
համար: Մանասէ Կ. Սեւակի «անհրաժեշտ մեքենան» 
նաեւ ա՛յդ կ’ըսէ: Քաղաքականացումը այդ մեքենային 
բանաձեւելիք գործունէութեան մէկ ուղին կրնայ ըլլալ 
եւ չի կրնար անգիտանալ կամ անտեսել մեքենային 
գործունէութեան միւս ուղիները:

– Քաղաքականացումը միայն քաղաքական կե­
ցուածքներ ունենալով, կրկնելով կամ կարգախօսեր 
յայտարարելով կ’ըլլա՞յ: Չ՚ը՛լլար: Իրաւ քաղաքակա­
նացումը՝ գիտութեամբ քաղաքականացումն է: Եթէ 
նախապէս Հայ դատը առհասարակ կը հետապնդուէր 
սիրողականօրէն, այլեւս կարելի չէ այդպէս շարունա­
կելը: Մտաւորականը հայ եւ օտար օրէնսգէտներու 
վերին մարմինի կարեւորութիւնը ցոյց տուած է: Այն 
մարմինին հետ հարկաւոր է նաեւ ունենալ քաղաքա­
գիտութեան մասնագէտներու վերին մարմին մը,– 
կ’աւելցնեմ:

– Հայ դատը հատուածականօրէն հետապնդելը՝ 
ապարդիւն գործունէութիւն մըն է: Անձնամխ իթա­
րանք:

– Միջ-կուսակցական իրարամերժութիւնը (ներ­
կայիս՝ քօղարկուած) եւ ներկուսակցական պառակ­
տումն երը ինչպէ՞ս Հայ դատ հետապնդեն: Տունդ երբ 
բաժան-բաժան է, նախ այդ հարցը պիտի լուծես: Կը 
փորձուիմ յիշելու Հեթում Պատմիչի դրուագը, ուր 
սարսափելին Ճէնկիզ խան իր զաւակներուն «մէկ 
սիրտ եւ մէկ հոգի» ըլլալու խրատը կու տայ: Ճէնկիզ 
խանէն եթէ մենք սորվելիք չունինք, Ճէնկիզխանեան­
ները արդէն սորվելու վրայ են...

 
Հայրենիքի հզօրացում:
Կը հաւատամ, որ «անհրաժեշտ մեքենան» եթէ 

ստեղծուի՝ իր նպաստը կրնա՛յ ունենալ, նաեւ անշուշտ՝ 
եթէ Հայաստանի գերակայութեան բարդոյթը զայն 
չմերժէ: Նոյնպէս կրնան ունենալ նախա-«անհրա­
ժեշտ մեքենան» յանձնառութիւնները, որոնք սակայն 
յանտեսումն եւ ի հեճուկս Սփիւռքին կամ սփիւռքնե­
րուն պէտք չէ ըլլան: Միտք մը կը զարգանայ տրա­
մախոհութեամբ եւ կը հաստատուի: Նմանապէս, ազգ 
մը (պետականաւոր եւ անպետութիւն) կը զարգանայ 
տրամախոհութեամբ եւ կը զօրանայ: Եղիշէ Չարենց 
գրած էր, թէ հայութեան փրկութիւնը իր «հաւաքական 
ուժի մէջ է»: Կը մտածեմ, թէ փրկութիւնը՝ ոչ, բայց 
դժուարութիւններու, արգելքներու եւ սպառնալիք­
ներու յաղթահարումը, ապա եւ՝ այժմակերտումը, որ 
ապագայակերտում է՝ ա՛յո:

Բ.
Շարունակութիւնը՝ կարճ պատասխաններով:
Հ. Սփիւռքի զարգացման համար ինչպէ՞ս համախմ­

բել Սփիւռքի ներուժը: 
Պ. Վանողական հոգեբանութենէ հրաժարելով, 

մանրախնդիր չըլլալով, սեփական պատերը յաղթա­
հարելով, մասնագիտական հետեւողական աշխա­
տանքներով, մատչելի ընծայուելով, սատարելով, հա­
մագործակցելով:

Հ. Ինչպէ՞ս կանխարգիլել Հայրենիքի հետ խզումը:
Պ. Ֆեսթիվալական հայրենասիրութիւնը պատրա­

նաթափութեան կը տանի, ուստի՝ խզման: Աճեցնել, 
զարգացնել մշակութային հայրենասիրութիւնը, որ է 
մշակութասիրութիւնը, մշակութաստեղծումը, որով­
հետեւ մշակոյթին մէջ են կենդանութեան շունչը, զօդիչ 
զօրութիւնը եւ կանգնումի գիտութիւնը:

Հ. Սփիւռքի վերակազմակերպումը ինչպէ՞ս կրնայ 
ընթանալ:

Պ. Կառավարման-վարչական ոլորտին համար, 
կրթական-մշակութային-գիտական ոլորտին համար՝ 
«անհրաժեշտ մեքենան»: Իսկ տնտեսական ոլոր­
տին համար՝ այն մեքենային մէջ անկախ մարմինի մը 
գործունէութիւնը: (Ստիպողութիւն մըն է ամենուրեք 
տնտեսական աղբիւրներ արարել: Բարերարներուն՝ 
վարձքը կատար: Սակայն համասփիւռքեան տեսլա­
կան մը միայն բարերարներով իրականանալի չէ, այլ 
քայլ առ քայլ՝ տնտեսական աղբիւրներու արարմամբ, 
համադրմամբ): 

Հ. Որո՞նք կրնան հանդիսանալ գլխաւոր դերակա­
տարները. Ազգային կուսակցութիւննե՞րը, Եկեղեցի՞ն 
(ինչպէս յայտնեցի նախընտրութիւնս՝ յարանուանու­
թիւնները), ա՞յլ կազմակերպութիւններ (առկայ կամ 
նորաստեղծ), անհատ ազգայիննե՞ր:

Պ. Բոլորին ատակ ներկայացուցիչներէն կազմուած 
համասփիւռքեան վերին մարմինը՝ միակ գլխաւոր 
«դերակատար»: 

Կուսակցութիւններուն պարագային՝ ներկայա­
ցուցիչները կրնան կուսակցականներ չըլլալ, այլ հա­
մակիրներ: Յարանուանութիւններուն պարագային՝ 
ներկայացուցիչները կրնան ոչ միայն եպիսկոպոսներ 
ըլլալ, այլեւ քահանաներ, սարկաւագներ, դպրուհիներ 
կամ դպիրներ, հաւատաւորուհիներ կամ հաւատաւոր­
ներ:

Հ. Սփիւռքի ամրապնդման մէջ ի՞նչ դեր կրնան խա­
ղալ ազգային ռազմավարութիւն ունեցող հայրենի 
պետականութիւնը, հասարակական կազմակերպու­
թիւններն ու ստեղծագործական, կրթական ու գիտա­
կան հաստատութիւնները։

Պ. Ամենուն դերը՝ միայն համագործակցիլ պէտք է 
ըլլայ, եւ ո՛չ՝ խանգարել:

Գ.
Յետ գրութեան
Սակայն մինչեւ «անհրաժեշտ մեքենան» ստեղծուի՝ 

սփիւռքեան իւրաքանչիւր վայր պիտի իր կազմակեր­
պական կեանքին, ծրագիրներուն եւ գործունէութեանց 
որակային բարձրացման համար տքնի՝ առանց հպար­
տանալու իր տիպարային հայկականութեան վրայ, 
այլեւ տքնի, որ հրաշալի մեքենան ցնորք մը չըլլայ:

Սփիւռք

Սփիւռքը Հայաստանի անվտանգութեան խնդիր­
ներուն շաղկապուելով, այս վերջին տարիներուն ծան­
րաբեռնուած տարատեսակ, չսահմանուած եւ կցկտուր 
կապերէն, երբեմն նաեւ լրիւ հակահայկական օրա­
կարգերով, լուրջ հարուածուած է, նոյնիսկ խարխլած  
են Սփիւռքի կազմակերպուած ազգային/քաղաքա­
կան կեանք վարելու հիմքերը սփիւռքեան տարբեր 
բնակավայրերէ ներս: 

Այն խօսոյթը որ հրապարակ նետուած է, թէ խա­
ղաղութիւնը Հայաստանին հնարաւորութիւն կու տայ 
հասնելու բնականացման այնպիսի մակարդակի, որ 
կը թուլացնէ Սփիւռքի կապերը եւ ներգրաւուածութիւ­
նը և պատասխանատւութիւնը, միաժամանակ ազատ 
կ՚արձակէ Հայաստանը պատմական իր պատասխա­
նատւութենէն, դժբախտաբար մեծ ազդեցութիւն ձգած 
է Հայաստանեան լայն շրջանակներու մօտ, յատկա­
պէս սովորական քաղաքացիներուն եւ ինքնալռածու­
թիւն ընտրած էլիտաներու մօտ։ 

Մինչև վերջերս շատերս կը նշէինք այս գործընթա­
ցի անդադար աճի մասին, որ այստեղ պայմանական 
կը բնութագրեմ՝ «սփիւռքահայու ամլացում եւ ամոր­
ձատում». սակայն արձագանգը թերահաւատութիւն 
էր. Հայաստանի հետ մեր յարաբերութիւները կը կա­
րօտին վերաիմաստաւրումի. Հայաստան-Սփիւռք յա­
րաբերութիւնները տարատեսակ կը զարգանային իւ­
րաքանչիւր իշխանութեան շրջանին, կային տարբեր 
ուղղութիւններ, բայց ոչ հակադրում։

Շուրջ երկու տասնամեակ Հայաստանն ու Սփիւռ­
քը կարծես թէ կը հաւատային , որ ճիշդ ուղիի վրայ է 
մեր գոյութենաբանական խնդրի լուծումը։ Կը հաւա­
տայինք որ «այլեւս երբեք թոյլ չենք տար, որ մեզ ցե­
ղասպանեն» իմաստ ունէր ե՛ւ սփիւռքահայուն համար 
ե'ւ Հայաստանի հայ մարդուն համար։

Բոլորս կուզէինք համապարփակ խաղաղութիւն, 
մեր ուժերով յաղթահարուած խաղաղութիւն, որ կը 
փոխէ հիմքերը թէ սփիւռքահայի եւ թէ Հայաստանի 
հայութեան բանականութեան։ Եւ որ մեր յարաբերու­
թիւնները հիմն ուած ըլլան փոխադարձ շահերու եւ ին­
քիշխանութեան յարգման վրայ։

Հայ համայնքները իրօք որ ուժեղ էին, երբ յստակ 
գծագրուած էր Սփիւռքի եւ Հայաստանի անվտանգու­
թեան միջև կապը ու այս ծիրին մէջ տեղի կ՚ունենար 
մեր ինքնութեան բաւական արդիւնաւէտ զօրաշարժը։ 
Հայ մարդը յոյս կը փայփայէր վերջնականապէս ազա­
տելու պատմութեան պարտադրած մեկուսացումէն 
եւ թեթեւցնելու մեր մշտական ​​սեւեռումը գոյատեւման 
հարցերու վրայ։ Սակայն անվտանգութեան հարցե­
րու լուծումը գնաց այլ ուղղութեամբ. Այստեղ այդ հար­
ցերը քննելու գայթակղութենէն զերծ մնալով կ՚ուզեմ 
կեդրոնանալ այլ բանի վրայ։ Փոխարէն կ՚ընդգծեմ, որ 

Սփիւռքը մնաց առանց օրակարգի. Սփիւռքէն խլուե­
ցան իր ինքնութան հիմն ասիւները, եւ ոտնահարուե­
ցաւ արժէքային այն համակարգը, որ կերտուած էր 
վերջին 70 տարիներուն։ Կարելի է առարկել, որ Ար­
ցախն ու Հայաստանի գոյութիւնը մեր գերնպատակ­
ները եղած են եւ հիմա, եւ միշտ, բայց այդ կը նշանա­
կէ չտեսնել, որ Սփիւռքի զօրաշարժը կ՚ենթադրէ նաեւ 
ծառայել Սփիւռքի օրակարգային խնդիրներուն, գտ­
նել այն նոր պարունակը, ուր կը նոյնանան կամ մեծ 
չափով իրար կը լրացնեն մեր պետութեան եւ Սփիւռքի 
կառոյցներու օրակարգերը՝

Անվտանգութիւն հայկական պետութեան համար, 
Անվտանգութիւն հայկականի համար՝ մեր գո­

յատևման համար: 
Երբեք այսքան վտանգաւոր չէ եղած մեր հաւաքա­

կան գոյատեւման խնդիրը ինչքան այսօր։ 
Սփիւռքի ձայնը պարտաւոր ենք ուժեղացնել՝ հայ­

կական պետութեան իշխանութիւններուն քիմքին կը 
յարմարի կամ ոչ. եւ սա ոչ միայն ի դէմս այն պետու­
թիւններուն, ուր Սփիւռքը կը գործէ ու կը գոյատեւէ, 
այլեւ ի դէմս հայկական պետութեան։ Բառերը չեմ 
ծամծմեր, այստեղ յարաբերութիւնները միշտ եղած են 
անհաւասար։ Ժամանակն է բարձրացնել այս խնդի­
րը, մեր լռութիւնը միայն կը նպաստէ հակահայ ծրագ­
րերուն, Հայաստանի պարտութեան։ Իսկ Հայկական 
պետութեան անվտանգութեան հարցը պիտի վերա­
դարձնել հայ մարդու սրտին եւ մտքին՝ ամբողջ աշ­
խարհի տարածքին։ 

Այս յօդուածին մէջ կը փորձեմ գնահատել եւ առա­
ջարկել անվտանգութեան վերաբերեալ նոր մտա­
ծողութեան լուծումն եր, ինչպէս Հայաստանի ներսը, 
այնպէս ալ մեր պետութեան սահմաններէն դուրս։ 

Որքանո՞վ են Սփիւռքի ձայներն ու մտահոգութիւն­
ները Հայաստանի ուշադրութեան կեդրոնը. ինչպէս 

Հայկական պետութիւնը եւ Հայկական Սփիւռքը հակասական 
խօսոյթներու հանգոյցին մէջ։ Նոր պատումի հրամայականը
Սիւզան Խարտալեան 
Ռեժիսոր-վաւերագրող, սցենարիստ, փաստագրական կինոյին նուիրուած գրքերի հեղինակ, հրապարակագիր

Սփիւռք

հակահայկականութեան նոր դրսևորումն երը կը ջլա­
տեն Սփիւռքի ներուժը։

Ի՞նչ դեր կը վերագրէ Հայատանցի մարդը Սփիւռ­
քին 2020 Սեպտեմբերի պատերազմէն ետք։ Մեր ան­
վտանգութեան միջավայրի վերաիմաստաւորման մէջ 
ինչպէ՞ս կ՚արձագանքէ Սփիւռքը այսօր, որո՞նք են նոր 
մարտահրաւէրները. ինչպէ՞ս կը սահմանենք մեր սե­
փական դերը։

Այս բոլոր տարրերը պարտաւոր ենք ուսումն ասիրել։
Հայաստանի եւ հայկականի անվտանգութեան 

պայմանները և հայկական Սփիւռքի առջև ծառացած 
երկընտրանքները տարբեր կերպ կ՚արտայայտուին 
Արևմտեան Եւրոպայի, ԱՄՆ-ի, Միջին Արեւելքի եւ ռու­
սական Սփիւռքի մէջ: 

Պատմական փորձառութիւններու տարբերութիւն­
ները, սփիւռքներու ներքաղաքական և արտաքին քա­
ղաքական միջավայրերը, այնտեղ ուր անոնք գոյու­
թիւն ունին, Հայաստանի ներքաղաքական աղէտալի 
մրցակցութիւնը մեզ տարած են հոն, ուր իւրաքանչիւ­
րը Հայաստանի անվտանգութիւնը կ՚ըմբռնէ իւրովի։ 
Յատկապէս Հայաստանի պարագային համապա­
տասխան դիրքորոշումն երը հիմն ուած են վերջին ծայր 
սրուած ներքաղաքական, հիւանդագին, եսակեդրոն 
յարաբերութիւններու կոնտեքստին մէջ։ Եւ սա ի հար­
կէ չի նպաստեր ուժերու լարման, հասարակ յայտա­
րարի գոյացման, եւ հաւաքական առողջ գնահատա­
կաններու մշակման։ Սփիւռքի իւրայատկութիւնները 
ի մտի ունենալով, մի տեղ մասնատուած, ուրիշ տեղ 
կազմակերպուած, մի այլ տեղ շատ, ուրիշ տեղ քիչ թի­
ւով, խոցելի կամ պաշտպանուած, մի տեղ լիպերալ, 
ուրիշ տեղ ընկերվարական,– ժամանակն է ձեւաւորել 
աշխարհով մէկ մեր հաւաքական անվտանգութեան 
նոր բանաձեւը։ Մեզի հարկաւոր է նոր նարատիւ, նոր 
պատում։ Արդիականցուած պատում։ 

Ամերիկեան և արևմտաեւրոպական, միջինարեւե­
լեան, ռուսական սփիւռքներու միջև առկայ մեծ տար­
բերութիւնները, Հայաստանի պատմական անկիւնա­
դարձային իրավիճակը, մեր ազգին սպասուող արհա­
ւիրքը, մէկս միւսէն ակնկալութիւններու միջեւ առկայ 
հսկայ ջրբաժանը կարելի չէ ընկալել որպես նորմալ։ 

Այս դանթէական վատ երազը, տեսլականի տարրա­
լուծումը կը կարծէի որ մեր վերնախաւերը զգաստու­
թեան կը հրաւիրեն. կիզակէտի տակ կը բերեն հակա-
հայկականութեան ստեղծած բոլոր խնդիրները, եւ կը 
մղեն առաւելագոյնս սեւեռուելու Սփիւռքի ձայնի հզօ­
րացման, անվտանգային, սահմաններու և ինքնիշ­
խանութեան հիմն արար խնդիրներու վրայ։

Անվտանգութեան տրամաբանական տեսակէտը, 
անկախ պետական օրուան ​​իշխանութեան քաղաքա­
կան նախասիրութիւներէն, պիտի ընդգծէ հայկակա­
նի կարևոր դերը եւ չհանդուրժէ Սփիւռքի ամլացումն 
ու ամորձատումը։

Այսօրուան իշխանութիւնները ընտրած են Սփիւռ­
քի թուլացման եւ չէզոքացման ճանապարհը։ Սփիւռքի 
ընդլայնուող դերը կը դիտուի որպէս սպառնալիք։ Այս 
վերաբերումով իշխանութիւնները ընտրած են հայ­
կականութիւնը, ամբողջական իմաստով, դատարկել 
իր բովանդակութենէն՝ նոր սնուցում տալով դարաւոր 
թշնամիի ​​պնդումն երուն. երբ դիտաւորեալ անապա­
հով եւ անզօր ապրիլը, բանակը զինաթափելը, ոստի­
կանապետութիւն հաստատելը, հայ մարդուն խաղա­
ղութեան սին երազով վարակելը և բացարձակ հա­
յաստանակեդրոնութիւնը կը դառնայ անվտանգային 
ընտրուած ճանապարհ, ապա կը վտանգուի մեր գո­
յութիւնը առհասարակ։ Եւ ներսը եւ դուրսը։ 

Հայաստանը այսօր բացարձակապէս հետաքրք­
րուած չէ հայկական Սփիւռքի շահերով, իր ներգրա­
ւուածութիւնը պայմանաւորուած է միայն իր հակա­
հայկական օրակարգերուն մարդ գրաւելու ճիգերով։ 
Ամբողջական ճիգերով կը սապոտաժէ հայկական 
Սփիւռքի ջանքերը, որ տասնամեակներ շարունակ 
լծուած եղած է Հայաստանի անվտանգութեան պահ­
պանման գործին։ Հայաստանը միայն ընտրովի կ՚ար­
ձագանգէ հայութեան վտանգուած շահերուն, պատե­
րազմական իրավիճակներու բերումով տկարացած 
հայկական գաղութներու նեցուկ կանգնելու ոչ մէկ ճիգ 
կը ցուցաբերէ, տատանումով, միայն ձեւական քայլեր 
կ՚առնուին երբ վտանգուած են հայ մարդու կեանքն ու 
շահերը. մէկ խօսքով իշխանութեան համար մեկնա­
կէտը իր սեփական շահերն են: Այսպէս եղած է քիչ մը 

պակաս քիչ մը աւելի վերջին 30 տարիներուն. հիմա 
հասած ենք անդունդ, ուր կը գլորուինք մեծ թափով։ 

Սփիւռքի ամլացումը անվտանգութեան նոր 
սպառնալիք է

                      
44օրեայ պատերազմէն ետք, հայկական պետու­

թիւնը իր իշխանութիւններով միայն ու միայն զբաղ-
ուած է մեզ բոլորիս ուշադրութիւնը շեղելու հրա­
տապ անվտանգութեան խնդիրներէն եւ մեր ներուժը 
կլանելու յիմարագոյն ներքին արհեստական խնդիր­
ներով։ Մեր ինքնութեան հիմն աքարերը մէկ առ մէկ 
սղոցելով մեզ կ՚ուտեն, կը վերանայ հայկական գոր­
ծօնը։ Հետեւաբար, յետպատերազմեան ինքնութեան 
պահպանումը, ամրացումը եւ արդիականցումը այսօր 
կը համարեմ մեր հիմն ական օրակարգը։ Եւ սակայն 
կը կատարուի ճիշդ հակառակը. Մեր մշակոյթի նսե­
մացում, քաղաքացիութեան դերի նսեմացում, վախի 
մթնոլորտի շիկացում, կրօնական բազմակարծութիւն 
բառերուն տակ մեր ինքնութեան հիմն ական բաղա-
դրիչ հայաստանեան եկեղեցիի նուաստացում եւ ոտ­
նակոխում, համակեցությունը փճացնող շուկայական 
տնտեսութեան քաջալերում, հասարակութեան համե­
րաշխութեան ջլատում, օրէ-օր աճող դասակարգային 
տարբերութիւններ, հայաշխարհի բնոյթին վերաբե­
րող տարբեր խնդիրներու արհամարհում եւ զերոյա­
ցում, ունիւերսալիզմի քարոզ և պատեհապաշտութիւն։ 

Այս վերջին երեք տարիներու ընթացքին բազմաթիւ 
քաղաքական գործիչներու և մտաւորականներու կող­
մէ յետպատերազմեան հայկական պետութեան թե­
զերը՝ պարտուողականութիւնը, նահանջը վերածեր 
են «նորմալ» գաղափարներու, հերոսութիւնը՝ սնան­
կութեան, ռազմական անզօրութիւնը՝ գերագոյն գոր­
ծիքի, հայի հոգիի համար պայքարը փոխարինուած 
է «իշխանութիւն, քաղաքացիներ և ժողովրդավարու­
թիւն» սուտ առաքելութեամբ։ Հիմա արդեն հասեր 
ենք այն կէտին ուր կը վիճարկենք մեր իսկ գոյութեան 
իրաւունքը։ Մեր բանակը, որ պէտք է պաշտպանէ մեր 
պետութիւնը, թլփատուած է. պոստմոդեռնիզմեան 
փիլիսոփայութիւններու ազդեցութիւնը խորապէս 
թափանցած է հայկական բազմաթիւ պետական կամ 
մասնաւոր հաստատութիւններէ ներս՝ կրթութենէն 
մինչեւ տնտեսութիւն, արտաքին քաղաքականութենէն 
մինչեւ սահմանադրական հարցեր: Մեր պետութիւնը 
այսօր շեղած է ինքն իրեն հաւատարիմ ըլլալու սկզբ­
նային նպատակէն։ 

Անվերջանալի զիջումն եր կատարելու սարսափելի 
հետևանքներով, այսօր մեր երկիրը կանգնած է ոչ թէ 
խաղաղութեան, այլ համապարփակ նոր պատերազ­
մի սեմին. խաղաղութեան գործընթացը և յարակից 
թրքական երկիրներու հետ ամէն գնով բնականոն 
յարաբերութիւններու ձգտումը ժխտական ազդեցու­
թիւն ունեցան Հայաստանէ դուրս հայկական բոլոր 
համայնքներուն վրայ, զերոյացուցին միջհայկական 
յարաբերութիւններու ընկալումն երը։ 

Սփիւռքի յարաբերութիւնները Հայաստանի հետ 
այսօր խարխուլ են. խաղաղութեան եւ անվտանգու­

թեան միջեւ կապը անհասկնալի է շատերուն համար. 
յարաբերութիւնները նախկին զօրաշարժի mode­
-էն վերածուած են կենցաղայինի. պետականաշինու­
թեան, հայկական կրթութեան և պաշտպանութեան 
օրակարգերէն հրաժարիլ առաջարկելով, «ծերացած» 
պիտակաւորելով, հայկական Սփիւռքին կը խրախու­
սուի կեդրոնանալ ինքն իր վրայ, չխառնուիլ Հայաս­
տանի գործերուն, սակայն այս ծուղակին մէջ իյնալ կը 
նշանակէ նպաստել այս դաւադիր իշխանութիւններու 
հակահայկական ծրագրին։ Սփիւռքի մեկուսացման եւ 
թլփատման ծրագիրը պարտաւոր ենք մերժել:

Վերածնունդը,– թէ Հայաստանի եւ թէ Սփիւռքի,– 
կը սկսի արտահայաստանեան հայկական կազմա­
կերպութիւններու կրկնակի քաղաքականացմամբ. 
մեր ձգտումը պիտի ըլլայ համաշխարհային հայկա­
կանութիւնը վերածել իսկական «սիւնակռուանի», որ 
հաւասար կարգավիճակ ունի հայկական պետութեան 
կողքին։

Վերջին պատերազմը արմատապէս փոխած է ոչ 
միայն քաղաքական միջավայրը որ դարձեր է ան­
հանդուրժող, այլեւ փոխած է հայ մարդու պատկերա­
ցումն երը՝ ո՞վ է Հայաստանի հայը, ո՞վ է սփիւռքահայը. 
մէկս միւսին հետ ի՞նչ կապ ունինք։

44օրեայ պատերազմի պարտութիւնը մեծ ստուեր 
ձգած է մեր հաւաքական մտածողութեան և կազմա­
կերպչական ջանքերուն վրայ։ Փոխարէնը հայ մարդու 
ուղեղին մեջ դաջուած է խաղաղութիւն խօսոյթը, որ 
սակայն զուրկ է բովանդակութենէ. իսկ շատ լաւ մշա­
կուած է «խաղաղութիւն յանձնուելու ճամբով»-ի միտ­
քը։ 

Հայաստանի ներքին քաղաքական գործերու վրայ 
կեդրոնանալով՝ չկարծէք որ մեր դիմաց ցցուած գոյու­
թենական մարտահրաւէրները կը վերանան. Արցախի 
հարցը չի վերանար, ցեղասպանութեան արդարահա­
տոյցի խնդիրը չի վերանար. Սփիւռքի ուժերու վերա­
կանգնման խնդիրը չի լուծուիր, չի կորսուիր Հայաս­
տան պետութեան վերացման սպառնալիքը։

Գլխիվայր փոխուած քաղաքական այսօրուան մի­
ջավայրին մէջ նոր դերերու որոնումն ու վերաբաշ­
խումը չի կրնար յետաձգուիլ. պէտք է շատ արագ վե­
րախմբաւորուիլ. հիմա արդէն պարզ է վտանգի ահա­
ւորութիւնը։ 

Հակամարտութինը, ուր յայտնուեր ենք այս պա­
հուն, ընդլայնուած է, վերադարձած իր պատմական 
մասշտաբներուն, հասած Հայաստանի սահմաննե­
րէն դուրս մինչեւ Սփիւռք։ Ողջ հայութեան դէմ պա­
տերազմ յայտարարուած է: Ներհայկական վէճը ազ­
գայինի մասին կառավարելիի սահմաններէն դուրս 
եկած է, քանի որ վէճը կը վերաբերի մեր կրօնին, մեր 
մշակոյթին, մեր լեզուին, մեր ազգային ինքնութեան 
հիմքերուն։ Որոշները հիմա արդէն կը տեսնեն, որ 
կամային որդեգրուած անգոյ անվտանգութիւնը ու­
ղիղ կապուած է այսօրուան խնդիրներուն հետ։ Մեր 
վերապրումին հետ։ Այս իշխանութիւններու կողմէ մեր 
արժէքային համակարգին ուղղուած վերանայումն երը 
սպառնալիքի միայն մի փոքր երեւացող ցուցանիշն են, 
իսկ հետեւանքները արդէն դարձեր են անկառավա­

րելի. Այս պահուն արդէն հայ-թրքական հակամար­
տութիւնը որոշակիացուած է. կռիւը ընդլայնուած է. 
հողի, ջուրի, էներգիայի, արհեստականօրէն ստեղ­
ծուած դատարկուած տարածքներու, էթնիկ զտումի եւ 
հայկական տարրի ի սպառ վերացման մասին է, հայ 
բնակչութեան ամբողջական վերացման մասին է։ 

Իսկ երկխօսութիւնը հեռու է, խաղաղութիւնը պատ­
րանք է։ Սփիւռքը պարտաւոր է զգաստութեան հրա­
ւիրել հայրենի ժողովուրդը, հաւաստիացնել, որ 
կազմակերպուիլը ապրելու միակ բանալին է. եւ սա 
կարելի է միայն երբ սկսինք արագ վերասահմանել, 
այժմէականացնել մեր ազգային պատումը. պէտք է 
ունենանք միասնական քաղաքական լեզու. 

Պիտի դիմենք լայնածաւալ զօրաշարժի նոր պա­
տում ստեղծելու համար, շեշտը դնելով համերաշխու­
թեան վրայ, ժամանակաւորապէս մէկ կողմ դնելով 
ներքին բանավէճերը, նախասիրութիւնները. մէկ խօս­
քով հրամայական է նպատակներու հաւաքագրումը և 
բոլոր միջոցներու կեդրոնաուղղումը հայկական ինք­
նութեան եւ պատումի նորացման եւ արդիականցման 
համար։

Իսկ մի՞թէ կան այդ զօրաշարժի նշանները

Նախ նշեմ շարք մը առասպելներ-պատումն եր, 
որոնք մեր հետ են ամէն օր. շատերս կը խօսինք 
միասնութեան, յատկապէս եռամիասնութեան մասին: 
Վտանգի ժամանակներուն միասնութիւնը կը դառնայ 
նորայայտութիւն։ Համահայկական անվտանգութեան 
շուրջ եզակի հնարաւորութիւն ունինք նոր պատումի 
մշակման։ Հայկական Սփիւռքը առանցքային կարեւո­
րութիւն ունի Հայաստանի ակնյայտ նահանջը շրջելու, 

տապալելու գործին մէջ։ 
Հայկականի անվտանգութեան հարցը միահիւ­

սուած է Հայաստանի անվտանգութեան հետ։ Հայ­
կական պետութեան գլուխը պիտի ունենայ պարտա­
ւորութիւն միաւորելու ոչ միայն Հայաստանի ժողո­
վուրդը, այլեւ բոլոր հայերը ամբողջ աշխարհին մէջ։ 
Հայաստանի խնդիրները միայն Հայաստանինը չեն. 
Հայաստանը կը պատկանի ողջ հայ ժողովուրդին։ 

Միայն ինքնիշխան հայ պետութիւնը կրնայ ապա­
հովել բոլորի անվտանգութիւնը, հայկական պետու­
թյան զարգացումը, պահպանումը այլընտրանք չու­
նին: Հայաստանի զինուած ուժերու անխոցելի ըլլալու 
ընկալումը եւ այդ ընկալման քայքայումը վերջին գամը 
դրաւ առկայ հայկականի անվտանգութեան պատու­
մին վրայ։ Գաղտնիք չէ որ վերոյիշեալ հաստատում-
պատումն երը լուրջ արդիականցման, նոր բովանդա­
կութեան խնդիր ունին։ Շատ շատերը միայն խօսքի 
սահմաններու մէջ մնացած են, իսկ հիմա մեզի կը 
պարտադրեն վերանայման գործընթաց մը՝ նախա­
ձեռնուած այսօրուան իշխանութիւններու կողմէ, որ 
ուղղակի հակահայկական բնոյթ ունի։ Նոր պատումը 
պիտի գծագրենք եւ ստանձնենք մե՛նք։

Վերա-արդիականցուած պատում

Նախ քանի մը տող առասպել–պատումի մասին։
Վերջին տարիներուն քաղաքական փիլիսոփայու­

թիւնը և միջազգային յարաբերութիւններու ուսումն ա­
դաշտը կ՚ընդգծեն քաղաքական առասպելներու կար­
ևորութիւնը։ Նախկին մօտեցումը, որ այդ պատումը 
կոնստրուկցիաներ են մնալով հանդերձ՝ վերատեսու­
մի կենթարկուի առասպելներու անհրաժեշտութիւնը,– 

յատկապէս դուրսէն գծագրուած ու սնուցուած պա­
տումն երու համար պիտանի գործիք. պատումը կրնայ 
առասպելային ըլլալ բայց չի դադրիր կարեւորութիւն 
ունենալէ։ Պատումն երը հաւաքական ինքնութեան 
հիմն ասիւներն են, որ կարելի է ուժեղացնել կամ հա­
կառակը՝ վերացնել, քայքայել ու նորով փոխարինել. 
հիմա մեզ կը կերակրեն նոր պատումն երով. ազգային 
մեր պատումը կը փոխարինուի անհասկնալի համա­
մարդկային կոչուած արժէքային հիմքի պատումն ե­
րով, որ ոչ միշտ կը բխին մեր հաւաքականութեան 
կարիքներէն, այլ պարզապէս կը լրացնեն «դուրսի» 
քաղաքական շահերն ու կարիքները։ Քաղաքական 
առասպելները մեր ընկալումով ոչ թէ շինծու պատ­
մութիւններ են, բառ մը, որ ինքնին կը բովանդակէ 
նուաստացուցիչ իմաստ, այլ պիտի դիտուին որպէս 
մի շրջագիծ, որ անհատին եւ հաւաքականութեան 
կու տայ իր շուրջ տեղի ունեցող իրադարձութիւննե­
րուն իմաստաւորման և մեկնաբանութեան տարածք 
եւ հնարաւորութիւն։

Առասպելները կարևոր են, քանի որ անոնք կիմաս­
տաւորեն մարդուն էութիւնը. անոնք տրամաբանա­
կանութեան շրջագիծ մը կը ձեւաւորեն մարդու կեան­
քին եւ գոյութենական պայմաններուն: Քաղաքական 
առասպելները հայեցակարգային են եւ կան զանոնք 
մեր հաւաքական կեանքին մէջ տեղաւորելու մի քանի 
ձեւեր: 

Հիմն ական մօտեցումի համաձայն՝ առասպելը 
պէտք է ընկալել որպես վերաիմաստաւորման և յար­
մարեցման շարունակական գործընթաց՝ ի պատաս­
խան քաղաքական որոշակի մէկ հաւաքականութեան 
այս պահի կարիքներուն:

Բայց առասպելները քարի վրայ փորագրուած ան­
կոտրելի դոկտրիններ չեն: Անոնց բովանդակութիւ­
նը, կառուցուածքը և տարածման եղանակը մշտապէս 
ենթակայ են վերաիմաստաւորման եւ ինքնահոս ար­

դիականացման: Առասպելի վրայ աշխատիլ կը նշա­
նակէ որդեգրել գործընթաց մը, ուր առասպելը մշ­
տապէս կը թարմացուի, կը փոխուի՝ մեր գոյութեան 
նորանոր եւ շարունակական իմաստ տալու համար: 
Միաժամանակ առասպելի արդիականութիւնն ու 
կարևորութիւնը ուղղակիօրէն կապուած են քաղա­
քական պատմական որոշ պահի մեր հաւաքակա­
նութեան կարիքները լուծելու հաւաքական ներուժին 
հետ: Այլ խօսքով առասպելները մեզի կուտան իրերու 
եւ իրադարձութիւններու նորովի մեկնաբանութեան 
համար մէկ պրիզմա-գործիք եւ գործառոյթ։ Առասպել­
ները ունին ​​մի քանի առանձնակի յատկութիւններ. այս 
յօդուածի համատեքստի մէջ առասպելները կը դի­
տենք որպէս իւրայատուկ էպոս/բանաստեղծութիւն. 
այսինքն առասպելը պատում է, պատումը առասպել 
է. բոլոր պատումն երը ունին դերակատարներ, իրա­
դարձութիւններու շղթայ, թեմա, ժամանակ, միջա­
վայր և տարածութիւն: Բայց ամէն պատում նաեւ ունի 
համատեքստ, որու շրջանակին մէջ միայն այն կրնայ 
իմաստալից ըլլալ։

Ուրեմն ՝ միայն որոշ համատեքստի մէջ պատումը 
կը դառնայ պատում։ Եթէ ​​մի պատում իւրայատուկ 
բանաստեղծութիւն է, որ ունի որոշակի կառուցուածք, 
ապա ի՞նչ է տարբերութիւնը քաղաքական պատումի և 
առասպելի միջև: Քաղաքական առասպելներ ստեղ­
ծել կը նշանակէ աշխատիլ հասարակաց պատումի մը 
վրայ, ուր հաւաքականութիւնը, հասարակութեան ան­
դամն երը, կ՚իմաստաւորեն սեփական քաղաքական 
փորձառութիւնները և իրենց համապատասխան գոր­
ծողութիւնները։ 

Հետևաբար, պատումը քաղաքական առասպելի 
վերածելը կապ չունի պատումի բովանդակութեան 
կամ ճշմարտացիութեան հետ: Պատումը, որ կ՚ի­
մաստաւորէ մեր գոյութիւնը, կը ձևաւորուի խումբ մը 
մարդկանց կողմէ ու կ’ազդէ քաղաքական այն որոշա­
կի պայմաններուն վրայ, որոնց ծիրին մէջ կը գործէ 
այս խումբը։

Իւրաքանչիւր քաղաքական համայնք ազգային 
կամ միջազգային մակարդակի վրայ կ՚առնչուի շարք 
մը էնդոգեն/ներքնածին քաղաքական առասպելներու 
հետ, որոնց միջոցով այդ համայնքները կ՚իմաստա­
ւորեն իրենց քաղաքական փորձառութիւնները: Նման 
առասպելները մշտապէս կը վերաիմաստաւորուին եւ 
կ՚արդիականացուին որպէսզի բաւարարեն քաղաքա­
կան հանրութեան կարիքները: 

Սփիւռքի գոյութեան վերաիմաստաւորման համար 
ռազմավարական մէկ նոր պատում առաւելագոյն ազ­
դեցութիւն կ՛ունենայ թիրախային լսարանին վրայ, 
երբ ան կը նպաստէ առկայ առասպելներու փոփոխ­
ման յարաճուն աշխատանքին: Այլ կերպ՝ արդիւնա­
ւէտ ըլլալու համար ռազմավարական մէկ պատում, 
որ երբեմն կը կոչուի նարատիւ, պէտք է վերահնչեց­
նէ ներքնածին,– ոչ դուրսէն պարտադրուած,– առկայ 
քաղաքական առասպելները, արձագանգէ անոնց: 
Թէ ինչպէ՞ս նոր ռազմավարական պատումը/նարա­
տիւը կրնայ նպաստել քաղաքական առասպելներու 
արդիականցման՝ պիտի նայիլ անոր բովանդակու­

Սփիւռք

թեան եւ կառուցուածքին։ 
Առաջին՝ ռազմավարական նոր պատումի և քա­

ղաքական առասպելի միջև պէտք է ըլլան բովանդա­
կութեան որոշակի նմանութիւններ։ Որպեսզի այս նոր 
ռազմավարական պատումը ռեզոնանս ունենայ ներք­
նածին քաղաքական առասպելի հետ, պէտք է շօշափէ 
նմանատիպ թեմաներ: 

Երկրորդ՝ ռազմավարական նոր պատումի կառու­
ցուածքը պէտք է նպաստէ առկայ առասպելի մշտատեւ 
փոփոխութեան: Այստեղ կարևոր է, որ ռազմավարա­
կան պատումը տեղաւորուի քաղաքական առասպելի 
կառուցուածքին մէջ և այժմէականացնէ առասպելի 
արդիականացման խնդիրը: Այնուհետև դերակա­
տարները, իրադարձութիւնները, թեման, ժամանակը, 
միջավայրը, տարածութիւնը, կառուցուածքը կարևոր 
են հասկնալու համար, որ ինչպէ՛ս տեղական քաղա­
քական մաթեմատիկան և ռազմավարական նոր պա­
տումը պիտի փոխներգործեն։ Հաւաքականութեան 
մը մէջ կան բազմաթիւ քաղաքական առասպելներ։ 
Ուրեմն կայ բովանդակութեան բազմազանութիւն, և, 
հաւանաբար, այնտեղ կը գտնենք նոյնիսկ իրար հա­
կասող բովանդակութիւն։ Բովանդակութիւնն ու hնա­
րաւոր հակասականութիւնը մեծ նշանակութիւն ունին 
ռազմավարական նոր պատումի ստեղծման (որդեգր­
ման) ընդունման կամ մերժման համար: Այստեղ կան 
երկու կարեւոր խնդիրներ՝ մէկը քաղաքական առաս­
պելի տարածումն է և անոր այլ առասպելներու հետ 
համապատասխանութիւնը։ Տարածումը կը նշանա­
կէ քաղաքական առասպելը ինչ աստիճանի կրնայ 
ընդունելի ըլլալ մեծ թիւով եւ տարբեր քաղաքական 
խումբերու համար: Որոշ առասպելներ տարածման 
աւելի մեծ ներուժ ունին, իսկ ուրիշներ աւելի սահմա­
նափակ են: Օրինակ, քաղաքակրթութիւններու բախ­
ման առասպելը մեծապէս ընդունուած է աշխարհի 
տարբեր հաւաքականութիւններու կողմէ: Իսկ համա­
պատասխանութիւնը կը վերաբերի նոր առասպելին 
այլ քաղաքական առասպելներուն համապատասխա­
նելու կամ ընդհակառակը բախուելու ներուժին: Հա­
մամարդկային ընդհանուր առաջընթացի առասպելը 
շատ դիւրին կարելի է պատշաճեցնել բազմաթիւ այլ 
քաղաքական առասպելներու հետ, օրինակները՝ ան­
հատի ​​ազատութիւն, դասակարգի մը անունով հա­
ւաքական գործողութիւններ ընելու իրաւունք, առաջ­
նորդ, փրկիչ, և այլն: 

Մինչդեռ յեղափոխութեան առասպելը կամ պատու­
մը շատ հաւանական է, որ բախուի մի քանի այլ քաղա­
քական առասպելներու հետ, որոնք միաժամանակ առ­
կայ են նոյն հաւաքականութեան մօտ: Սակայն չպիտի 
մոռնալ, որ առասպելի մը համահունչութեան աստի­
ճանը չափանիշ չէ անոր ժողովրդականութեան. ոչ ալ 
չափանիշ է անոր հետեւորդներ ներգրաւելու ներուժին 
կամ նոր հետեւորդներ սերմանելու ներուժին։

Այլ առասպելներու հետ հակասութեան մեծ ներուժ 
ունեցող առասպելը կրնայ գերիշխող ըլլալ ներգրաւ­
ման առումով, քանի որ այն աւելի շատ կ՚իմաստաւո­
րէ քան մրցակից առասպելները: Համապատասխա­

նութիւնը կամ հակասութիւնը ուրեմն պէտք է հասկ­
նալ առասպելի բովանդակութեան ծիրին մէջ (պա­
տումի կառուցուածքը որ կը դիւրացնէ համընկնումը 
այլ քաղաքական առասպելներու հետ) եւ ոչ թէ անոր 
ժողովրդականութեան հետ։ 

Այս դիտարկումն երը ի մտի ունենալով հանդերձ 
ռազմավարական նոր պատումի ստեղծման և ընդուն­
ման համար կան սահմանափակումն եր: Մասնաւորա­
պէս, չկայ ռազմավարական մէկ միակ պատում, որ 
կրնայ միաժամանակ փոխառնչուիլ հաւաքականու­
թեան մօտ ապրող քաղաքական բոլոր առասպելնե­
րուն հետ: Տեսականօրէն ամենէն արդիւնաւէտ ռազ­
մավարական պատումը այն է, որ կը նպաստէ առկայ 
և սակայն համահունչ քաղաքական առասպելներու 
վերա–արդիականացման աշխատանքին: 

Երբ առասպել մը համընդհանուր է կարիք չ՚ըլլար 
ռազմավարական պատումը յարմարեցնել իւրաքան­
չիւր քաղաքական խումբին. այլ առասպելներու հետ 
իր համահունչ ըլլալու պատճառով ռազմավարական 
նոր պատումը կրնայ ներգրաւել աւելի լայն լսարան­
ներ: Սակայն, առկայ քաղաքական առասպելները 
հազուադէպօրէն համահունչ են և ինքնին ենթակայ 
են շարունակական այժմէականցման, ենթակայ են 
բազմաթիւ ազդեցութիւններու, որոնցմէ միայն մէկը 
կրնայ որոշակի ռազմավարական պատում դառնալ։

Ուրեմն բովանդակութեան բազմազանութիւնը 
կը դժուարացնէ ռազմավարական պատումի յաջող 
իրագործումի հնարաւորութիւնը։ Միւս կողմէ, տա­
րածուած եւ պայմաններու բերումով արդէն չգործող, 
անպիտան դարձած առասպելները փակ են նոր ազ­
դեցութիւններու դիմաց՝ իրենց բովանդակութեամբ եւ 
կառուցուածքով: Հետևաբար, ռազմավարական նոր 
պատում առաջարկողը պէտք է հաւասարակշիռ մը 
գտնէ, կամ՝ ներկայացնէ առաջարկ, որ համահունչ է 
առկայ այլ քաղաքական առասպելներու։

	
Հայաստանի եւ Արցախի վերամիացման պատումը            

Արցախի եւ Հայ դատի մասով առկայ պատումի 
նկատմամբ կան վերաբերումի, ներգրաւման եւ մաս­
նակցութեան լուրջ խնդիրներ։ Առկայ պատումը ինչ-
ինչ պատճառներով այսօր լրիւ չ՚իւրացուիր ոչ մէկ տեղ՝ 
ըլլա՛յ Հայաստան, ըլլա՛յ Սփիւռք։ Ուրեմն այս պատու­
մը կը գտնուի վերատեսման, վերաարդիականցման 
հրամայականին առջեւ. պէտք է ըսել նաեւ, որ արդէն 
սկսած են խօսակցութիւններ փակ կամ բացայայտ, 
որոնք ուղիներ կը փնտռեն։ Հայաստանի մէջ տեղի ու­
նեցող խօսակցութիւնները կամ մասնակի հասանելի 
են, կամ ալ մասնակիացած, կեդրոնացած տեղական 
անմիջական խնդիրներու լուծման վրայ։ 

Սփիւռքի մէջ թէև այդքան հեշտ չէ հետևիլ պատու­
մի նկատմամբ աշխարհով մէկ տարածուած սփյիւռ­
քահայ շրջանակներու վերաբերումի փոփոխութեան, 
սակայն անհերքելի է, որ այն կը հետաքրքրէ մեր բո­
լոր համայնքները: 

Սփիւռք

Իշխան Չիֆթճեան
Անհետաքրքրութիւն

Առաջարկուած պատումը՝ վերամիաւորման կամ որեւէ այլ պատում, որ դժուարութիւն ունի իբրեւ համահայ­
կական ներկայացուելու, գործնական իմաստով ալ, նոյնիսկ եթէ անիկա ըլլայ ինծի կամ ուրիշի մը համար 
չափազանց կարեւոր, որեւէ հետաքրքրութիւն չի շարժեր այսօր։ Մեր համայնքները, մեր մտաւորականները, 
մեր գործիչները, մեր կառոյցները կորսնցուցած են իրենց հետաքրքրութեան զգայարանքը։ Հայաստանի 
մէջ ալ տարբեր չէ պատկերը։ Որեւէ «գաղափար», որեւէ «պատում» դժուարութիւն ունի համախմբում իրա­
կանացնելու։ Անոնք՝ այդ կառոյցները կամ համայնքները, հետաքրքրուած են միայն իրենցմով, իրենց ան­
միջական շրջապատով, իրենց ընտանիքով, իրենց գրպանով, իրենց «արտադրանք»ով։ Լաւ պիտի ըլլար, 
եթէ համայնքները կամ կառոյցները լրջօրէ՛ն հետաքրքրուած ըլլային իրենք իրենցմով՝ վերակառուցէին 
իրենց կառոյցները։ Այս «հետաքրքրութիւնը» հիմն ուած է միայն շահու եւ նիւթական եկամուտի վրայ։ Այս 
պայմաններուն տակ գործարարներ թերեւս յաջողութեան հասնէին, սակայն վստահաբար այդ կալուածն ալ 
ունի իր դժուարութիւնները։

	
Մենք է որ պիտի առաջնորդենք նորացուած պա­

տումի ստեղծման, բնութագրման եւ անոր հասանե­
լիութեան գործը։ Միացեալ ազգի գաղափարը, որ 
փայփայած ենք այս վերջին տասնամեակներուն, կա­
րիք ունի նոր բովանդակութեան եւ կառուցուածքի։ 
Սփիւռքի եւ Հայաստանի, միասնականութեան պա­
տումը պիտի շահագրգռէ բոլոր կողմերը` ներգրա­
ւուածութեան իմաստով։ Հայրենիքի վերամիաւորման 
պատումը, ընկերաբանական և տնտեսական հնարա­
ւորութիւններէն զատ, պիտի ներգրաւէ բոլոր կողմե­
րու ներուժը։ Վերամիաւորման հարցին մէջ Սփիւռքի 
ներգրաւուածութիւնը ունի լրացուցիչ առաւելութիւն­
ներ: Վերամիաւորման գաղափարին շուրջ՝ Սփիւռ­
քը ինքն իրեն պիտի տայ բացառիկ հնարաւորութիւն 
ազդելու մեր հաւաքական նոր պատումի ստեղծման 
վրայ։ 

Որտեղ որ հայ մարդը կ՚ապրի այսօր, այնտեղ կր­
նանք սկսիլ վերամիաւորման նոր պատումը տարա­
ծելու եւ հինը վերաարդիականցնելու անյետաձգելի 
գործին՝ համագործակցելով և համակարգելով, հա­
մահայկական արշաւներու ու նախաձեռնութիւններու 
դիմելով: 

Մեր ամենամեծ երազանքները կը սկսին երբ բո­
լորս՝ մեծ թէ փոքր, առաջ մղենք «Հայկական երա­
զանքը» , հաւատալով որ այն օգուտ կը բերէ ամբողջ 
մարդկութեան:

Թէ ի՛նչ են այդ նոր պատումի մանրամասնութիւն­
ները՝ պիտի որոշենք միասին՝ բոլորս միատեղ գոր­
ծելով։ 

Սփիւռք

Կազմակերպուածութեան առաջնահերթութիւնը
Վիգէն Աբրահամեան
«Հորիզոն» թերթի անգլերէն, ֆրանսերէն յաւելուածների և «Հորիզոն գրական» յաւելուածի խմբագիր

զարմացած, որ տակաւին կը յամենանք գոյութիւն ու­
նենալ, մինչ մասնագիտական բոլոր հաշուարկներով 
մենք վաղուց պէտք է անցած ըլլայինք պատմութեան 
գիրկը։ Մասնագէտները մոռցած էին հաշուի առնել 
հայութեան կազմակերպուածութեան գործօնը։

Յետադարձ ակնարկ մը մեր անցեալ երկու դարերու 
ազգային թէ համայնքային կազմակերպական զանա­
զան փորձերուն եւ իրագործումն երուն վրայ, ցոյց կու 
տայ թէ անհատական կամ խմբակային նախաձեռ­
նութիւնները միշտ կ՚ըլլան սահմանափակ իրենց տա­
րողութեան եւ տեւողութեան մէջ։ Ամենաերկարատեւ եւ 
արդիւնաւետ նախաձեռնութիւնները միշտ ալ եղած 
են անոնք, որոնց կարկինը լայն բացուած է թէ՛ որպէս 
նախաձեռնութեան տարողութիւն, թէ՛ մանաւանդ որ­
պէս նախաձեռնողներու եւ մասնակիցներու քանակ։ 
Այսինքն՝ նախաձեռնութիւնը կը դիմանայ այնքան 
ատեն, որքան կը դիմանան նախաձեռնողները. փոքր 
խմբակներու նախաձեռնութիւնները կը տեւեն, բախ­
տաւոր պարագային, խմբակի անդամն երու կեանքին 
չափ, իսկ աւելի յաճախ՝ մինչեւ խմբակի անդամն ե­
րուն գժտութիւնը։ Իսկ եթէ նախաձեռնութիւնները կու-
գան աւելի մեծ հաւաքականութիւններէ, կառոյց­
ներէ որոնք ունին նաեւ սերնդափոխութեան եւ ինք­
նանորոգման սովորոյթներ՝ գրաւոր թէ անգիր, 
ապա այդ նախաձեռնութիւնները յաջողութեան 
շատ աւելի մեծ հաւանականութիւն կ՚ունենան։

Հայաստանի մէջ եւ անոր շուրջ վերջին տարիներու 
իրադարձութիւնները եկան ընդգծելու հրատապու­
թիւն մը, որ երեք տասնամեակէ ի վեր կ՚անտեսէինք 
որովհետեւ հրապարակը աւելի աղմկ ալից հրատա­
պութիւններով ողողուած էր. Սփիւռքի տեղը եւ դերը 
յետ-խորհրդային աշխարհին մէջ, երբ երկաթէ վա­
րագոյրով սահմանազատուած հայութեան այլազան 
հատուածները հնարաւորութիւն ունեցան եօթ տաս­
նամեակներու բաժանումէն ետք գործել որպէս մէկ 
ամբողջութիւն, որպէս մէկ հայութիւն։

Փորձե՞ր. անշուշտ եղան։ Բազմաթիւ փորձեր եղան 
սկսեալ 1991-ի հայ գործարարներու առաջին համա­
գումարէն մինչեւ Եղեռնի 100-ամեակի ոգեկոչումն երը, 
անցնելով մի քանի (եթէ չեմ սխալիր՝ թիւով 6) Հա­
յաստան-Սփիւռք համաժողովն երէն։ Թէ ի՞նչ ծնաւ այդ 
համաժողովն երէն՝ այլ խօսակցութեան նիւթ է, սա­
կայն մէկ բան յստակ է. Հայաստանի վերանկախա­
ցումէն անցած է երեք տասնամեակ, երկաթէ վարա­
գոյրի վերացումէն՝ քիչ մըն ալ աւելի, եւ տակաւին մեր 
մտքերուն մէջ առկայ է այդ վարագոյրը իր ամբողջ 
ահաւորութեամբ. այլապէս պիտի չշարունակէինք 
«Հայաստան-Սփիւռք» պարտադրեալ կաղապարին 
ընդմէջէն դիտել հարցերը, այլ անցած պիտի ըլլայինք 
աւելի ընդարձակ՝ համահայկական դիտանկիւնի։

Եթէ տակաւին կը վերադառնանք կէս դար հնու­
թեամբ նոյն հարցադրումն երուն, եթէ տակաւին չենք 
տեսներ, որ Հայաստան-Սփիւռք սահմանազատում­
ները տարիէ տարի կ՚աղօտին եւ ոչ ոք կրնայ տալ այդ 
սահմանի ճշգրիտ բանաձեւումը, եթէ կը յամառինք 
Սփիւռքը դիտել իր համահայկական էութենէն ան­
ջատ, շատ հեռու պիտի չերթանք, այլ պարզապէս պի­
տի կրկնենք նախորդ տասնամեակներու առաջարկ­
ները եւ շարունակենք 21-րդ դարի խնդիրները դիտել 
20-րդ դարի ակնոցներով։

Աւելի ճիշտ պիտի ըլլար այս խնդիրները քննար­
կել ոչ միայն Սփիւռքի համար, այլ համահայկական 
դիտանկիւնէն. բոլոր հարցադրումն երը, որ դրած ենք 
այսօր Սփիւռքի համար, կրնան նոյնութեամբ դրուիլ 
նաեւ Հայաստանի համար։ Խնդրի էութիւնը միայն 
սփիւռքեան չէ, այլև համահայկական։

«Յանձնառու ազգային»ի կարիքը 

Ուր որ ալ ըլլան, առանց կազմակերպուածութեան, 

հայ հաւաքականութիւնները՝ համայնք, գաղութ, 
գիւղ, աւան, քաղաք եւ մասամբ նորին, որեւէ արժէք 
չեն ներկայացներ, եւ անհատական որեւէ նախաձեռ­
նութիւն դատապարտուած է ուշ թէ շուտ շիջման։ Իսկ 
մեր խնդրիրները երկարաժամկ էտ են. Եղեռնէն աւելի 
քան 100 տարի անց, ոճրագործը տակաւին կը սպասէ, 
որ յոգնինք ու իր համար գլխացաւ ըլլալէ դադրինք, որ 
ինք հանգիստ մարսէ իր ոճիրը։ Կը սպասէ քիչ մըն ալ 

Սփիւռք

Իշխան Չիֆթճեան

«Տարողութիւն եւ տեւողութիւն»

«․․­․ազգային թէ համայնքային կազմակերպական զանազան փորձերուն․․․» մէջ յստակ տեղ ունին 
մշակութային ու գրական շաժումն երը, մանաւանդ մեր պարագային, որովհետեւ անոնք գրականի ու մշակու­
թայինի սահմանափակութեան մէջ չեն մնացած յաճախ, այլ եղած են համայնքակերտ աղբիւրներ։ Այլա­
պէս, օրինակ՝ գերեզմանատան յանձնախումբի մը կարճատեւ կամ երկարատեւ կեանքը շատ բան չի կրնար 
նշանակել։ Հաւանաբար՝ մեռելները մտահոգէ։

Մշակոյթին ու գրականութեան այսորակ մօտեցումը անոնց էութիւնն ու գոյութիւնը նկատի չ’առներ։ 
Բարացուցական եւ բաւական տարածուած է այս մօտեցումը, որուն կ’արժէ անդրադառնալ։ Չեմ ուզեր բերել 
օտար մշակոյթներէ օրինակներ։ Մնանք մեր ածուին մէջ։ «Մեհեան» (Կ․ Պոլիս, 1914, 7 թիւ), «Մենք» (Փարիզ, 
1931-32, 5 թիւ), «Ահեկան» (Պէյրութ, 1966-1970), յիշելու համար անցեալ դարէն քանի մը գրական (բայց՝ ոչ 
միայն) հանդէսներ․ տեւողութեամբ կարճ կեանք ունեցած են, սակայն տարողութեամբ, իրենց տարած՝ շալ­
կած նիւթերով՝ հարուստ եւ պեղելի են, ինչ որ, ըստ իս, յաջողութեան նշան է։ Տարողութիւն ու տեւողութիւն, 
մանաւանդ մշակութային հարցերու եւ երկերու պարագային, միացնելը, նոյնիսկ անգիտակցաբար կամ ան­
մեղօրէն մէկզմէկու մերձեցնելը մշակութային սխալ կը համարեմ, կրնայ սակայն նաեւ աճպարարութիւն ըլ­
լալ։ Երբեմն մէկ հեղինակ, մէկ գիրք, նոյնիսկ մէկ քերթուած, մէկ աղօթք, իրենց․․․ տարողութեամբ շատ աւե­
լի կը տեւեն քան սերունդներու արտադրանքը։ Նարեկացի, Շնորհալի, Եղիա, Ինտրա՝ հին եւ նոր անուններ։

 «Մեհեան»ի քանի մը ամսուան կեանքը, Փարիզի տղոց գժտութիւնը, «Ահեկան»ի երեւումը Պէյրութի 
մէջ շատ աւելի տարողունակ ու տեւողական են, քան այլ, բազմապիսի ձեռնարկումն եր, հոս անուններ պի­
տի չշարեմ, որոնք երկարակեաց են, յոբելեաններու երկայնքին կը կրկնեն իրենց «գոց սորված»ը՝ բեմերու 
վրայ կամ բեմերէ վար, որոնք սակայն տարողունակ ոչինչ տուած են մշակութային, կրթական, գրական՝ 
գործածելով շռայլօրէն այս ածականները։ Ոչինչ՝ յարաբերաբար յիշած հանդէսներուս։ Կարճակեաց «խմ­
բակներու կեանքէն, մահէն, գժտութենէն» շատ ժամանակ ետք, այսօր, կրնանք վերստին բանալ ու վերա­
կարդալ նշուած հանդէսներուն էջերը, ուր դրուած են հարցեր, ցանուած են հունտեր, որոնք մեծաքանակ, 
երկարակեաց, զառածող կառոյցներ մինչեւ այսօր ոչ դրած են, ոչ՝ լուծած, ոչ ալ՝ դնելու տրամադրութիւն ցոյց 
տուած։ Մշակոյթ, գրականութիւն, ինքնութիւն, կառոյց կ’ապրին ու վերապրումի կ’առաջնորդուին հարցադ­
րումն երով, որոնք, կարգ մը պարագաներու, յաջորդող սերունդներ ալ չեն կրնար լուծել։ 

Պէյրութի մէջ լոյս տեսած է նաեւ Սիմոն Սիմոնեանի «Սփիւռք» շաբաթաթերթը․ անձնական նախա­
ձեռնութիւն, որ ձեր թուաբանութեան հաշուով պէտք էր շուտով խամրէր։ 1958-1975, 1978՝ Սիմոնեանի շրջա­
նը, որուն տեւողութիւնը եւ կատարուած աշխատանքը ուրիշ բան կը փաստեն։

Սփիւռքի մէջ ներկայիս գործող հասակով մեծ կազմակերպութիւնները, իրենց վայել մեծահոգիու­
թեան փոխարէն, յաճախ կը դրսեւորեն փոքր(ոգ)ութիւն, ըստ որում՝ առանց իրենց հայութիւն եւ հայկակա­
նութիւն գոյութիւն չի կրնար ունենալ։ Անոնք դժբախտաբար կորսնցուցած են հետաքրքրութեան զգայա­
րանքը, ինքնամոլութեան մէջ թաղուած գոյութիւն մը կը քաշքշեն, միաժամանակ ինքնամոռաց վիճակ մը 
ունին․ հակասականութիւն մը։ Անոնք՝ այդ «մեծ» կարծուած «հաւաքականութիւնները», ոչ «սերնդափոխու­
թեան», ոչ «ինքնանորոգման» (ձեր բառերով), ոչ ինքնաքննադատութեան, ոչ ինքնազգացողութեան, ոչ ալ 
ինքնութեան հարց ունին այսօր – հակառակ հազարաւոր էջեր հաշուող հրապարակագրական ու վերլուծա­
կան, գրաւոր ու բանաւոր աւանդութեան։ Ասոնց բոլորին մասին կարելի է մանրամասն օրինակներ տալ, 
ներկայ ախտահար վիճակը նկարագրել։ Աւանդական կոչուած, դարէ մը աւելի կեանք ունեցող քաղաքա­
կան կուսակցութեան մը թերթը իր շարքերէն ոչ թէ յօդուածագիր, այլ վերստուգող սրբագրիչ մ’իսկ ունենա­
լու դժուարութիւն ունի․ տասնամեակներ լոյս տեսնող այլ թերթ մը մէկ-երկու գրող, լրագրող պատրաստելու 
տեսլական չէ մշակած․ ուրիշներ մահաքունի մէջ են, զի ծայրէ ի ծայր արտատպումով լեցուած են։ Ասիկա՝ 
միայն մամուլի դաշտէն օրինակներ։ Շարքը երկար է։ Այդ «մեծ»ութիւնները, գոնէ մեր ածուին պարագային, 
բոլոր նախապայմանները լրացուցած են «փոքր»ութեան, եւս առաւել «փոքրանալու» ու հաւանաբար ալ, աս 
ընթացքով, դեռ երկար «փոքր» մնալու։  

Սփիւռք

Մեր արդի պատմութիւնը կարելի է կարդալ որպէս 
ազգային կազմակերպուածութեան ձգտում, սկսելով 
Շահամիրեանի առաջարկներէն՝ «Որոգայթ փառաց»­
-ի սահմանադրական նախագիծէն, անցնելով 19-րդ 
դարու առաջին կէսի Պոլսոյ խմորումն երէն՝ արհես­
տաւորներու եւ ամիրաներու պայքարով դրսեւորուած, 
որոնք յանգեցան արեւելքի առաջին ժողովրդավար 
կառոյցին՝ 1860-ի Ազգային սահմանադրութեամբ 
բանաձեւուած, կուսակցութիւններու եւ այլ հասարա­
կական կառոյցներու ձեւաւորմամբ, ապա պետակա­
նութեան վերականգնմամբ, տարագիր սփիւռքի կազ­
մակերպմամբ եւ հասնելով մինչեւ մեր օրերը։ Այս աշ­
խատանքներն էին, որ վեց դարեր պետականազուրկ 
ապրած հայութիւնը, որ օտար լուծի տակ կ՚ապրէր որ­
պէս կրօնական կառոյցներու շուրջ ծուարած հաւաքա­
կանութիւն՝ որպէս հօտ, մշտական հովւութեան կարի­
քը ունեցող բազմութիւն՝ զուրկ ինքնուրոյն որոշումն եր 
կայացնելու հնարաւորութենէն,— նոյնիսկ քրտական 
աշիրէթները այդ անունով կը կոչէին իրենց ենթակայ 
հայերը. «ռայա» բառը ունի արաբերէն արմատ (ռա՚ի­
յա) եւ կը նշանակէ հօտ, հովիւին կողմէ հսկուող արա­
ծող կենդանիներու խումբ,— այդ անդէմ-անդիմագիծ 
ամբոխէն, Օսմանեան կայսրութեան բառամթերքով՝ 
«միլլէթ»-էն, վերակերտեցին ԱԶԳ-ը։

Բարացուցական է, որ 1860-ի Ազգային սահմա­
նադրութեան հեղինակները դիմեցին լեզուական նո­
րարարութեան մը. «ազգային» ածականը վերածեցին 
գոյականի եւ սահմանեցին «ազգային»ը որպէս գի­
տակից, յանձնառու հայը, որ կը հաւատայ ժողովր­
դավարօրէն արտայայտուող իր հաւաքական կամքին 
(նոյնիսկ «ազգայինճի» ածական մըն ալ ծնաւ, քիչ մը 
հեգնական, բնորոշելու համար ազգային հարցերուն 
մէջ շատ ներգրաւուածները)։ «Ազգ»-ի եւ «ազգային»-ի 
այս լծակցութիւնը մեծ թռիչք էր հայ իրականութեան 
մէջ, որուն հանգամանքներէն շատեր տակաւին կը 
մնան ուսումն ասիրութեան կարօտ։ Ան կը սահմա­
նէր կացութիւն մը, ուր հայը կ՚ունենար ինքնութիւն մը 
անկախ իր ապրած վայրէն. ան կրնար ըլլալ թագաւո­
րի մը հպատակը կամ պետութեան մը քաղաքացին, 
բայց կը համարուէր հայ ազգային մը՝ աշխարհի որ 
անկիւնն ալ գտնուէր։ Եւ ան կ՚օժտուէր ժողովրդա­
վարական տարրական իրաւունքներով, ինքնակա­
ռավարման յստակ կառոյցներով եւ լծակներով, որ 
մեծագոյն թռիչք էին տակաւին միջնադարեան մտայ­
նութիւններով ապրող Արեւելքին համեմատ։

Անշուշտ հայութեան արձանագրած այս որակա­
կան թռիչքը առաջին իսկ օրէն ունեցաւ իր հակա­
ռակորդները. հայութիւնը կ՚ապրէր երեք բռնակալ 
կայսրութիւններու,— օսմանեան, ռուսական եւ պարս­
կական,— տարածքներուն վրայ, որոնք հաշտ աչքով 
պիտի չնայէին իրենց համար վտանգաւոր այդ փոփո­
խութեան. այդ կայսրութիւններուն խորթ էր նոյնիսկ 
«քաղաքացի» յղացքը. իրենց պէտք էին սոսկ «հպա­
տակներ»։ Հետեւաբար, 19-րդ դարու երկրորդ կէսին, 
նոյնիսկ Ազգային սահմանադրութեան որդեգրու­
մէն առաջ, արդէն փոխուած էր անոնց վերաբերումը 

իրենց հպատակ հայերուն նկատմամբ։
Ըսել, թէ հայութիւնը միահամուռ որդեգրեց «ազ­

գային» բառի գոյականացումը եւ հրաժարեցաւ «միլ­
լէթի» հոգեբանութենէն, անշուշտ սխալ է։ Մեր իրա­
կանութեան մէջ միշտ եղած է շօշափելի հատուած մը, 
որ ինքզինք հանգիստ կը զգայ հօտին մէջ, կը սիրէ 
սպասել, որ մէկը իր փոխարէն որոշումն եր կայացնէ. 
ինք շատ-շատ բաղձանք մը կ՚արտայայտէ, խնդրանք 
մը՝ այն ալ նախընտրաբար ցած ձայնով, որպէսզի 
յանկարծ հովիւը չնեղանայ իրմէ եւ շուները չղրկէ իր 
վրայ։ Ինչպէս կ՚ըսեն՝ «փորը կուշտ, կռնակը չոր», ալ 
ի՞նչ կարիք կայ գլխացաւանքի մէջ մտնելու ու որոշում­
ներ կայացնելու գործընթացին մասնակցելու։ Վերջին 
երեք տասնամեակներու մեր պատմութիւնը, վերջին 
հնգամեակի անփառունակ վիճակով, կը փաստէ, որ 
հայութեան ստուար զանգուածը, մանաւանդ անոր 
արեւելեան թեւը, տակաւին չէ կրցած դուրս գալ «միլլէ­
թային» հոգեբանութենէն։

 
Հոս կ՚ուզեմ փակագիծ մը բանալ, ցոյց տալու հա­

մար թէ ի՞նչ վտանգ կրնար ներկայացնել փոքրիկ հա­
յութեան ազգային սահմանադրութիւնը հսկայ կայս­
րութիւններուն համար։

Ժամանակին, երբ տակաւին երկրորդականի աշա­
կերտ էի, լիբանանեան պատմութեան մեր ուսուցիչնե­
րէն իմացած եմ մի քանի դրուագներ շիա համայնքի 
1950-ականներու կեանքէն, դրուագներ՝ որոնք չէին 
գրուած դասագրքերուն մէջ, այլ պատմաբանները եւ 
ուսուցիչները բերնէ-բերան իրարու կը փոխանցէին։ 
Անոնցմէ մի քանին կը վերաբերէին շիա բնակչու­

թեամբ գիւղերուն, որոնք որպէս կանոն կ՚ապրէին 
աւատատիրական համակարգով՝ մի քանի մեծ գեր­
դաստաններու ղեկավարութեամբ։ Օրին մէկը, մի 
քանի գիւղերէ պատուիրակութիւն մը կ՚երթայ իրենց 
«աղային»՝ Ահմատ էլ-Ասաատ բեկին քով, որ այն 
ատեն Լիբանանի խորհրդարանին նախագահն էր, 
խնդրելով որ միջնորդէ որպէսզի պետութիւնը դպ­
րոց մը բանայ իրենց գիւղերուն մէջ։ Նոյնիսկ համա­
ձայն էին, որ մի քանի գիւղի համար մէկ դպրոց ըլլար, 
սանկ՝ բոլորին մէջտեղը, միայն թէ իրենց երեխանե­
րը իրենց նման անգրաճանաչ չըլլային։ Ահմատ բեկ 
կը բարկանայ. «Ի՞նչ կ՚ուզէք խեղճ երեխաներէն, ձգե­
ցէք իրենց մանկութիւնը ազատ ապրին, ոչխար ու այծ 
արածեն մաքուր օդին մէջ։ Արդէն իրենց փոխարէն 
տղաս՝ Քամէլը ղրկած եմ Եւրոպա ուսանելու»։

Մի քանի տասնամեակ անց, Լիբանանի շիա հա­
մայնքը լիովին թօթափած է աւատատիրական այդ 
մտայնութիւնը եւ այսօր կը հանդիսանայ հզօր ուժ մը, 
որուն ազդեցութիւնը դուրս եկած է Լիբանանի սահ­
մաններէն։ Այդ փոփոխութեան մեկնակէտը կը հա­
մարուին համայնքի առաջնորդ Իմամ Մուսա Սատրի 
նախաձեռնած համայնքային կառոյցներու բարեկար­
գումն երը։ Իմամ Մուսա Սատր 1978-ին մութ պայման­
ներու տակ անհետացաւ... Լիպիոյ մէջ։

Լիբանանի շիա համայնքին մասին այս ամբողջ 
փակագիծը բացի, որովհետեւ մի քանի տարի առաջ 
մեթր Վարդգէս Շամլեանի «Յուշագրական ալպոմ» 
հատորին մէջ Մուսա Սատրի մասին կարդացի հետե­
ւեալ դրուագը։

Նախքան Լիբանանի առաջնորդի պաշտօնը 
ստանձնելը, Մուսա Սատր կը պաշտօնավարէր հա­
րաւային Լիբանանի Սուր քաղաքը։ Մեթր Շամլեան 
կը գրէ.

«Ան կը բնակէր Լիբանանի հարաւը գտնուող Սուր 
քաղաքը, ուր իմ մանկութեանս դասընկեր դեղագործ 
Ցոլակ Թիւթելեանը եւ եղբայրս անջատ դեղարաններ 
ունէին եւ Մուսա Սատըրին, ինչպէս նաեւ անոր քրոջը 
զաւկին փեսային հետ կը յարաբերէին։

Ցոլակը պատմեց, որ Մուսա Սատըրը հայ համայն­
քի կազմակերպութեան եւ գործունէութեան հետ ծանօ­
թանալով, ուզած է մեր Ազգային սահմանադրութենէն 
օրինակ մը, որպէսզի անկէ օգտուելով արդիականաց­
նէ Շիի համայնքին ալ կազմակերպութիւնը։

Եւ նկատի ունենալով որ մեր Սահմանադրութիւնը 
արաբերէնի չէ թարգմանուած, ամիսներով, շաբա­
թը մի քանի գիշեր, Մուսա Սատըրը, Ցոլակը եւ Սուր 
քաղաքի եւ շրջակայքի քաջածանօթ բժիշկ Շուքրալլա 
Հատտատը հանդիպում կ՚ունենային, որուն ընթաց­
քին Ցոլակը մեր Սահմանադրութեան յօդուածները 
մէկ առ մէկ բերանացի ֆրանսերէնի կը թարգմանէր 
եւ տոքթ. Շուքրալլան ալ իր կարգին արաբերէնի կը 
թարգմանէր Մուսա Սատըրին, որ գրի կ՚առնէր թարգ­
մանուածները...»։

Չեմ յաւակնիր հաստատելու, թէ Իմամ Սատր բա­
ռացիօրէն ընդօրինակած է մեր Ազգային սահմանադ­
րութեան դրոյթները իր համայնքի կառոյցներուն հա­

մար. այս օրինակը մէջբերեցի պարզապէս ընդգծելու 
համար մեր Սահմանադրութեան արժէքը ոչ միայն 
հայութեան, այլ ամբողջ արեւելքին համար։ Անոր 
ներշնչանքով է, որ Իմամ Սատր յեղաշրջեց Լիբանա­
նի շիա համայնքը, եւ անդէմ-անդիմագիծ հօտէն զայն 
վերածեց իրական ուժի, որմէ կ՚ակնածին բոլորը ան­
խտիր։

Փակենք փակագիծը եւ վերադառնանք մեր նիւթին։
Սփիւռքի եւ ընդհանրապէս ոեւէ հաւաքականու­

թեան զարգացումը ուղղակի արդիւնքն է իր կազմա­
կերպուածութեան եւ առանց կազմակերպուածութեան 
խնդիրներու լուծման անհնարին է մեր ցանկին մնա­
ցեալ հարցերը լուծել։ Կազմակերպուածութեան բա­
րելաւումը առաջնահերթ պէտք է ըլլայ։ Հաւաքական 
կազմակերպուածութիւնը այն ճանապարհն է, որ իւ­
րաքանչիւր անհատի ներուժը կը միաւորէ ընդհանու­
րին հետ եւ արդիւնքը կ՚ըլլայ ոչ միայն անոնց կարո­
ղականութեան գումարումը, այլ բազմապատկումը։

Այսօր մեր համայնքներու կազմակերպուածութիւնը 
չ՚արտացոլացներ մեր իրական ներուժը։ Ուսումն ասի­
րեցէք որեւէ համայնք, աշխարհի որեւէ անկիւնը, նե­
րառեալ Հայաստան, եւ հաշուեցէք թէ անոր անդամ­
ներուն քանի՞ տոկոսը կը մասնակցի համայնքային 
միջոցառումն երուն,— ըլլայ ան եկեղեցական արարո­
ղութիւն, աշխարհիկ հանդիսութիւն կամ նոյնիսկ դաշ­
տահանդէս։ Եթէ գտնէք, որ տուեալ համայնքի ան­
դամն երուն կէսը գոնէ տարին մէկ անգամ կը տեսնուի 
այդ միջոցառումն երու ներկաներու շարքին, կրնաք 
համայնքը անվարան պարգեւատրել «Աշխուժագոյն 
համայնք»-ի ոսկէ մետալով։ Եւ այս տակաւին կրաւո­
րական ներկայութեան մասին է։ Երկարաշունչ կազ­
մակերպուածութիւնը կ՚ենթադրէ նաեւ կառոյցի հիմ­
քին մէջ ներառել սերնդափոխութեան խնդիրները։ 
Շատ կը լսենք բարեմիտ բողոքներ, թէ նոր սերունդը 
սկսած է հեռանալ մեր կառոյցներէն, մեր արժէքնե­
րէն ու աւանդութիւններէն։ Եթէ մեր առջեւ խնդիր ու­
նինք նոր սերունդը մեր շուրջ համախմբելու, զանոնք 
մեր աշխատանքներուն մէջ ներգրաւելու եւ օր մը ղեկը 
իրենց փոխանցելու,— ի վերջոյ ժամանակը կը թաւա­
լի եւ առանց սերնդափոխութեան մեր կառոյցները կը 
վերածուին... պատմական յուշարձաններու, որոնցմով 
զարդարած ենք աշխարհի չորս կողմերն ու անոնց 
կեդրոն Հայաստանը,— եթէ կ՚ուզենք որ մեր յաջորդ­
ները չըլլան միայն սոսկ թանգարանի պահակներ, այլ 
աշխուժօրէն զարգացնեն մեր հաւաքական կեանքը եւ 
շարունակեն ցեղասպան թուրքին մղձաւանջը մնալ, 
միայն բարի ցանկութիւններով չ՚ըլլար։ Նոր սերուն­
դը չենք կրնար բերել, մեզի հետ նստեցնել եւ իրեն լու­
ծումն եր առաջարկել։ Այդ լուծումն երը մեր լուծումն երն 
են, եւ եթէ յաջող ըլլային, այսօր այս հարցադրումն երը 
չէինք դներ։

Նոր սերունդը պիտի գայ նոր լուծումն երով, ի՛ր լու­
ծումն երով, ինչպէս որ արուեստի մէջ ամեն նոր սե­
րունդ կու գայ նոր լուծումն երով. ոեւէ արուեստագէտ, 
որ միայն հինը կը կրկնէ, կը մնայ լուսանցքին՝ որպէս 

միջակութիւն, առաջ կ՚անցնին նոր արահետ բացող­
ները։ Բայց ամեն արուեստագէտ, որքան ալ հանճա­
րեղ, ի վերուստ օժտեալ, պէտք է անցնի իր արուես­
տին դպրոցը՝ մանկապարտէզէն մինչեւ բարձրագոյն, 
որպէսզի իր ընդոծին շնորհները առաւելագոյնս դրսե­
ւորուին։ Նկարիչը պէտք է մատիտ ու վրձին բռնել սոր­
վի, գրողը պէտք է լեզուին տիրապետէ որ կարենայ իր 
մտքերը դրսեւորել, երաժիշտը պէտք է երաժշտանոց 
յաճախէ, տաղտկալից դասերէ անցնի, որպէսզի կա­
րենայ ոչ ամպայման համանուագ, այլ առնուազն մե­
ղեդի մը մարդավարի հեղինակել։

Որպէսզի մեր նոր սերունդը կարենայ արդարացնել 
մեր կողմէ իր վրայ դրուած յոյսերը, անոր պէտք է տալ 
այդ նուազագոյնը, պէտք է զայն նախապատրաստել 
ստանձնելու անցեալէն եկած դրօշը եւ զայն բարձր 
պահած հասցնելու գալիք սերունդներուն որպէս ան­
գին աւանդ։ Պէտք է ան ինքզինք զգայ տէրը այդ ժա­
ռանգութեան, անվիճելի տէրը, որպէսզի պատրաստ 
ըլլայ զայն ոչ միայն պահպանելու, այլ նաեւ զարգաց­
նելու եւ աւելի բարւոք վիճակով փոխանցելու իրեն յա­
ջորդողներուն։ Դաժան պահանջ է, որ կը դնենք յա­
ջորդ սերունդին վրայ, հոսանքն ի վեր թիավարելու 
պահանջ է, անշնորհակալ սեւ աշխատանքի պահանջ 
է եւ եթէ իրեն չտանք իրաւատիրութեան գիտակցու­
թիւնը, տանտիրոջ իրաւունքը, դժուար է զայն բերել 
եւ մեր շուրջ համախմբել։ Ազգային սահմանադրու­
թիւնը օրին ճիշտ այդ ուղղութեամբ է որ յեղափոխեց 
մեր հաւաքական կեանքը, հայ անհատը բարձրացուց 
«ազգայինի» աստիճանին եւ կարելի դարձուց նաեւ 
Եղեռնէն ետք տարասփիւռ հայութեան վերակազմա­
կերպումը առանց որեւէ «պետական» հանգամանքնե­
րու։

Ընդհանրապէս, նոր սերունդին ուղղութեամբ մեր 
աշխատանքները կը սահմանափակուին «հայապահ­
պանում» տարտամ եւ կրաւորական յղացքին շուրջ 
նոյնքան տարտամ ծրագիրներ, աւելի ճիշտ բաղձանք­
ներ հիւսելով։ Երբեմն մէկ աստիճան աւելի կը զար­
գացնենք այդ աշխատանքները եւ անունը կը դնենք 
«հայեցի կրթութիւն», «հայեցի դաստիարակութիւն» եւ 
մասամբ նորին։ Սակայն այդ աշխատանքները ցարդ 
հայերէն լեզուի եւ հայոց պատմութեան ուսուցման շր­
ջանակներէն դուրս չեն եկած. չենք նախագծած եւ գոր­
ծադրած «ազգային կրթութիւն» կոչուած ծրագրեր, 
որոնց շրջանաւարտը պիտի ըլլայ Ազգային սահմա­
նադրութեան սահմանած «ազգայինը»՝ իր ազգային 
ժառանգութեան տէր հայ անհատը, որ քաջածանօթ 
է մեր համայնքային կառոյցներու ժողովրդավար էու­
թեան, գիտէ հաւաքական աշխատանքի նրբութիւն­
ները, շահագրգռուած է մեր հաւաքական կեանքի 
ամեն մանրամասնութիւններով եւ նախանձախնդիր 
է անոնց բարելաւման եւ յառաջդիմութեան։ Մեր իրե­
րայաջորդ սերունդներուն դժբախտաբար չենք բաշ­
խած այս գիտելիքները։ Հազուագիւտ երեւոյթ չէ մեր 
կառոյցներուն մէջ հանդիպիլ ոգի ի բռին աշխատող 
անհատներու, որոնք այդ կառոյցներու տարրական 
կանոններէն տեղեակ անգամ չեն,— օրինակ մարմն ի 

եւ յանձնախումբի՝ ընտրեալի եւ նշանակեալի պատաս­
խանատւութիւններու տարբերութիւններէն,— եւ այդ 
անտեղեակութեան պատճառով անտեղի վիճաբա­
նութիւններու ու սրտնեղութիւններու դէմ-յանդիման 
կը գտնուին ու յաճախ հիասթափուած կը հեռանան։

Նոր սերունդին նախ եւ առաջ պէտք է տալ ազ­
գային կրթութիւն, ճիշտ այնպէս, ինչպէս որոշ երկիր­
ներու մէջ դպրոցական աշակերտներուն կը տրուի 
քաղաքացիական կրթութիւն, ուր անոնք կը սերտեն 
այբուբենը իրենց ապրելիք միջավայրի հաւաքական 
կանոններուն։ Հայեցի կրթութիւնը պէտք է անպայ­
ման ներառէ այս առարկան որպէս իր գլխաւոր նիւ­
թերէն մին՝ հայերէնի եւ հայոց պատմութեան կողքին 
կամ նոյնիսկ անոնցմէ ալ վեր։ Ազգային մը կրնայ լաւ 
հայերէն չիմանալ, կրնայ Տիգրան Մեծի կնոջ անունը 
չիմանալ, սակայն պարտաւոր է իմանալ իր համայն­
քային կառոյցներու ալֆան եւ օմեղան, պարտաւոր է 
իմանալ իր իրաւունքներն ու պարտաւորութիւնները, 
որպէսզի համայնքին մէջ գործէ որպէս լիարժէք իրա­
ւատէր, որպէս յանձնառու ազգային։ Այլապէս դուրս 
չենք գար հովիւի եւ հօտի հոգեբանութենէն, եւ մեր հա­
մայնքները զուրկ կը մնան յանձնառու ազգայինննե­
րու համախմբումով առաջացող ուժականութենէն։

Ի դէպ, այս մատնանշումն երը միայն Սփիւռքին յա­
տուկ չեն. նոյն խնդիրները, երբեմն աւելի սուր դրուած­
քով, ունինք նաեւ հայրենաբնակ հայութեան մօտ։ Հոն 
եւս ամեն օր կը տեսնենք թէ յանձնառու ազգայինի բա­
ցակայութիւնը ի՜նչ աւերներ կը գործէ։

Անցնող տարիներուն բազմիցս անդրադարձած եմ 
կազմակերպուածութեան ձեւին, նոյնիսկ առաջարկի 
սեւագիր մըն ալ հրապարակած եմ (տես՝ «Համահայ­
կական տեսլականի տագնապը», «Դրօշակ», յունիս եւ 
սեպտեմբեր 2020), հետեւաբար կրկնութիւն պիտի ըլ­
լար նոյն առաջարկը անգամ մը եւս կրկնել։

Համաձայն եմ յօդուածագիրների բազմաթիւ գաղա­
փարների հետ։ Ախտաճանաչման մէջ տեսակէտներ 
իրար հետ են համընկնում։

Ստորև կեդրոնանում եմ միայն մի քանի գաղափարնե­
րի վրայ, առանց հանգամանօրէն անդրադառնալու միւս 
հարցերին ու հարցումն երին։ 

Հարցեր
Արցախեան պատերազմի պարտութեան պատճառը 

նախ և առաջ ոչ թէ զէնքի ու զինւորի պակասն էր, այլ ներ­
կայի իշխանութեան գաղափարախօսութիւնը, որը նմա­
նում է սովետական գրքային գաղափարաբանութեան։

Այս գաղափարաբանութիւնները կեղծ արևմտեան ըն­
դօրինակութիւններ են՝ ատակ թերևս ստորակայութեան 
բարդոյթներին յագուրդ տալու քան պետական ինքնու­
րոյն արահետներ բացելու։ Ընդօրինակելը դիւրին է, 
հետնորդ լինելը՝ նմանապէս, ինքնատիպ լինելը դժուար 
է և առաջնորդ լինելը՝ աւելի։ Ինչպէս Armani կամ Prada 
են հագնւում, նոյնպէս էլ գաղափարներ են իւրացւում՝ 
առանց հիմքի ու խորքի։ Յարակարծութիւնը այն է, որ 
նման գաղափարներ ոչ մէկին Արևմուտքին չեն մօտեց­
նում, այլ ընդհակառակը՝ հեռացնում են, որովհետև արդի 
արևմուտքի հիմքը ինքնուրոյնութիւնն է, հեղինակութիւն­
ներին չհետևելը։ Արևմուտքից ընդօրինակել նշանակում 
է հեռանալ արևմուտքից։ Ձև թափելը սխալ է, ձև ունենա­
լը՝ ճիշտ։ Ահա՛ ողբերգութիւնը։

Հերքուելու փոխարէն, դժբախտաբար կրկին հաստա­
տուեց Հրանտ Մաթևոսեանի սրտաճմլիկ եզրակացութիւ­
նը՝ «Ո՞վ է հայը։ Չի ընկնում մինչև յատակը և չի բարձ­
րանում ամենավերևը։ Այդ մարդն է հայը» (Մաթևոսեան 
Հրանտ, (2005), Ես ես եմ, Երևան, էջ՝ 7)։

Հետևա՞նքը։ Հայաստանում հանդիպել եմ մարդկանց, 
որոնք յաղթութեան լուծումն եր փնտրելու փոխարէն, որո­
նում են պարտութեան արդարացումն եր։ 

Սա «յատակին» մօտենալու սահմռկեցուցիչ հակումն է։
Յօդուածագիրները շեշտում են իրաւ խնդիրներ՝ նոր 

սերունդ, կրթութիւն, կազմակերպութիւն, ծրագիր, նիւթա­
կան հարցեր, պատում, օրակարգի ձևաւորում, ճանաչո­
ղական բաղաձայնութիւն, Սփիւռք-Հայաստան յարաբե­
րութիւնների թարմացում և այլն։

Լուծումն եր

Պատումի հարցը, մանաւանդ «ներքնածին պատում»-
ինը էական է և խորացումը՝ անհրաժեշտ։

Արդեօ՞ք նախընտրելի է, եթէ Հայաստանը զբաղուի 
Սփիւռքով։ Ըստ իս՝ ոչ։ Միջամտութիւն նշանակում է քա­
ղաքական անտեղի ազդեցութիւն։ Սփիւռքը պէտք չէ Հա­
յաստանի կառավարութիւնների քմահաճոյքի զոհը դառ­
նայ, այլ պէտք է իր ինքնուրոյնութիւնը պահի Հայաստա­
նի պետութեան հզօրացման նպաստելու համար։

«Նոր սերնդի» կրթութեան և նոր սերնդին «փոխան­
ցումն եր» կատարելը իմացական, զգացական և զգայա­
կան հարց է։ Ո՛չ միայն իմացական։ 

Նոր սերունդի մասին խօսել չի նշանակում միայն երի­
տասարդների մասին խօսել։ Հայկականի հետ զօդումը 
պէտք է սկսի մանկութիւնից։ Մանուկները և իրենց ընտա­
նիքները էական նշանակութիւն ունեն։ Առանց ընտանիքի 
և մանուկի անգիտակիցի մասնակցութեան չկայ յաջողու­
թիւն։

«Դէպի Երկիր» լոզունգը պիտի վերաբերի արտասահ­
մանցի հայերին, բայց ոչ սփիւռքահայերին։ Գաղութներն 
ու համայնքները չպէտք է թափուրանան։ Տուժողը կրկին 
Սփիւռքն է և արևմտահայութիւնն է։ 

Սփիւռքի թուլացումը Հայաստանի հզօրացումը չէ։ Եր­
կուսի միջև հաւասարակշռութիւնը պահելը նպաստում է 
երկուսին։ Մի-ա-միտ լինելը միամտութիւն է։

Խօսւում է «հաւաքական ոյժի» կամ «խորհրդարան­
ներ»-ի մասին։ Անառարկելի լաւ գաղափարներ են։ Այ­
դուամենայնիւ ես աւելի կողմն ակից եմ ծրագրային գոր­
ծակցութեան քան կառուցային միաւորման։ Առնուազն 
Եւրոպայի մեր երկար տարիների նկրտումն երը ցոյց են 
տուել (ամենից վերջին փորձը՝ Բրիւքսելում), որ մենք 
դրամ, ժամ և ջիղ ենք յատկացնում ամուլ և տևականօ­
րէն ամուլ մի գաղափարի վրայ։ Պետական կառոյցները 
սփիւռքներին յարիր չեն։ Մի ծրագրի շուրջ համախմբուե­
լը և բովանդակային աշխատանքի լծուելը աւելի օգտա­
կար է քան կառուցային հարցերով զբաղուելը։ Սփիւռ­
քը պետութիւն չէ։ Սփիւռքեան կառոյցի խորհրդանիշը 
ցանցն է, ոչ թէ բուրգը։

Ցաւալի է, որ այսքան անուշաբոյր խօսքերից և ձախո­
ղած փորձերից յետոյ ոչ մէկ (առնուազն ինծի ծանօթ) գի­
տական հետազօտութիւն կայ, որ վերլուծի կազմակերպ­
չական ձախողութիւնների պատճառները։ Բնազդը միայն 
բաւարար չէ։

Մէկ խօսք մտաւորականութեան մասին։ Մեր մշակու­
թային հիմն ական տկարութիւններից մէկը այն է, որ մենք 
մեր մշակոյթը չենք մտաւորականացրել։ Մեր դասական 
մշակոյթը պէտք է ձերբազատել բանասիրութեան ճիւա­
ղից։ Բանասիրութիւնը ունի իր անկրկնելի դերը, սակայն 
բաւարար չէ։ Մենք մեր մշակոյթը պէտք է կրկին իւրաց­
նենք՝ այսպէս կոչուած «հին»-ի մէջ «նոր»-ը տեսնելով, 
«նոր»-ի մէջ՝ «հին»-ը, «դասական»-ի մէջ «արդիական»-ը 
և «արդիական»-ի մէջ՝ «դասական»-ը։ Սա նաև հուժկու 
միջոց է չէզոքացնելու համար Հայաստանում վխտացող 
սին գաղափարախօսութիւնները։

Վերջակէտից առաջ՝

Ով հոգի ունի, հոգս ունի։
Ով հոգս ունի, մտահոգ է։
Ով մտահոգ է, հոգատար է։
Ով հոգատար է, նախահոգ քայլերի է դիմում
կանխելու համար վտանգն ու արհաւիրքը։

Հայերէնում հոգալ նշանակում է խոկալ։
Մտածելը հոգալ է և հոգալը՝ մտածել։
Ուրեմն՝ ոգևորուած մտածե՛նք ու հոգանք։ 

Անդրադարձումներ
Վազրիկ Բազիլ

Սփիւռք

Ամփոփելու համար
Վրէժ-Արմէն 
 Ճարտարապետ, գրող, հրապարակագիր, «Հորիզոն»ի ու «Հորիզոն գրական»ի աւագ խմբագիր

կլոր-սեղանին, շարունակուի բազմաձայն այս զրոյցը 
եւ արդիւնքի հասնի, ունենայ բարերար իր հետեւանք­
ները։ 

Ի՞նչ կ՚ըսեն մեր զրուցակիցները։    
Սփիւռքը բազմաշերտ է ու բազմաբնոյթ։ Ան կը 

բաղկանայ իրարմէ տարբեր ու հետզհետէ աւելի այ­
լազանուող մասերէ՝ հետեւանք մեր բնակած երկիրնե­
րու ընկերային ու այլ պայմաններուն. տարբեր՝ իրենց 
մեծութեամբ, հնարաւորութիւններով։ Նաեւ ներկայիս 
կան երկու հակադիր զանգուածներ՝ Ցեղասպանու­
թենէն վերապրածներու եւ անոնց շառաւիղներուն 
կերտած մեզի ծանօթ «Սփիւռքը», եւ Հայաստանէն 
արտագաղթածներու արտերկիրը։ Մեծ մարտահրա­
ւէր մը կը հանդիսանայ այս երկուքին մերձեցումն ու 
երկրորդին համարկումը ազգային կեանքին։ 

Այս իրականութեան մէջ Սփիւռքի ինքնութեան մը 
պահպանումը,– եթէ կարելի է նման ինքնութիւն մը 
երեւակայել,– նոյնպէս կարեւոր մարտահրաւէր մըն է 
մեր կազմակերպութիւններուն համար։

Սփիւռքի զարգացումը կը կարօտի ամենէն առաջ 
սոյն իրողութեանց գիտակցումին, ապա կառավար­
ման նոր ըմբռնումն երու՝ ըլլա՛յ քաղաքական, ըլլա՛յ 
տնտեսական, ըլլա՛յ կրթական-մշակութային մարզե­
րէն ներս, կը կարօտի մանաւանդ մեր մարդկային թէ 
նիւթական ներուժը ըստ այնմ զարգացնելու եւ օգտա­
գործելու նոր ռազմավարութեանց։ 

Կ՚առաջարկուի, ի միջի այլոց՝
- Ինքնութիւնը հիմն ուած ըլլայ մեր հինէն եկած 

գրական, պատմական ու մշակութային երկերու բո­
վանդակութեան, մեկնութեան եւ փոխանցման վրայ։

- Հայկական ինքնութիւնը նաեւ ամրակայել մանուկ­
ներուն մէջ՝ հինգ զգայարաններու իսկ ճամբով մտեր­
մացնելով զիրենք հայ մշակոյթին հետ։

- Ուսումն ական ծրագրերուն մէջ ներառել ազգային 
կրթութիւնը։

- Աշխատիլ իւրաքանչիւր հայ անհատի ներուժը 

Ի՞նչ կրնանք եզրակացնել կլոր-սեղանի մեր այս 
անդրանիկ փորձէն։

Առաջին հերթին՝ Սփիւռքի կազմակերպումը կամ 
վերակազմակերպումը պէտք է միշտ մնայ մեր օրա­
կարգին վրայ։

Երկրորդ հերթին՝ մենք պարտաւոր ենք տեւաբար 
քննարկման նիւթ դարձնել հայ կեանքի ու զայն լա­
ւագոյնս վարելու մեր փորձառութիւնը, աւանդութիւն­
ներն ու ներկայ մօտեցումն երը՝ կարենալու համար 
քայլ պահել ազգի ժամանակակից իրավիճակին հետ 
ու հասնելու համար անոր կարիքներուն։

Մեր զրուցակիցները մեծ մասամբ դաշնակցական 
ընկերներ են, իսկ անկուսակցականներն ալ հաւա­
նաբար անծանօթ ըլլալու չեն մեր կուսակցութեան ըլ­
լա՛յ նպատակներուն, ըլլա՛յ գործելակերպին։ Կրնանք 
անվարան ըսել, որ բոլորն ալ՝ ոմանք առաւել, ոմանք 
նուազ, դժգոհ են ներկայ իրավիճակէն. Նոյնիսկ կայ 
մտավախութիւն, որ իբր հաւաքականութիւն անկա­
րող կրնանք ըլլալ բան մը բարեփոխելու։ Այդ սակայն 
արդէն դուրս կու գայ անհատական տեսակէտներու 
ոլորտէն ու կը դառնայ մե՛ր՝ նոյն այդ հաւաքականու­
թեան պարտաւորութիւնը, որուն համար ալ, անկաս­
կած՝ այս կլոր-սեղանի նախաձեռնութիւնը։ 

Այստեղ յստակացնենք. մենք կրնանք խօսիլ մեր 
կուսակցութեան մասին եւ արտայայտուած յաճախ ար­
դար, երբեմն ալ գուցէ անարդար դիտողութիւնները 
կրնանք ուղղուած նկատել նախ եւ առաջ մեզի,– թէեւ 
ոչ ոք յականէ-անուանէ Դաշնակցութեան կ՚ակնար­
կէ,– սակայն համոզուած ենք, որ այդ դիտողութիւն­
ները կ՚առնչուին նաեւ բոլորին, ու մեր ցանկութիւնն է, 
որ բոլորն ալ՝ այլ կուսակցութիւններ, միութիւններ թէ 
հաստատութիւններ արտայայտուին, հակազդեն այս 

միաւորել ընդհանուրին հետ։
- Ուժերու համախմբումը կ՚ենթադրէ գաղափար, 

օրակարգ, համոզում, փոխանցում, կարողութիւն, հե­
տեւողականութիւն։ 

- Օգտուիլ Սփիւռքի մասնագիտական ներուժէն, թէ՛ 
զայն մասնակից դարձնելով մեր կազմակերպութիւն­
ներու գործելակերպն ու գործունէութիւնը արդիացնե­
լու եւ թէ՛ զարկ տալու Հայրենիքի յառաջդիմութեան։  

- Լսել նոր սերունդը ի՛նչ լուծումն եր կ՚առաջադրէ՝ 
իր տեսլականներուն համապատասխան։

- Նպաստել ծնունդներու աճին։
- Սերնդափոխութիւնը նկատի առնել կազմակեր­

պական կառոյցներու հիմքին իսկ մէջ։
- Կրկնակի քաղաքականացնել հայկական կազմա­

կերպութիւնները։
- Վերաիմաստաւորել Սփիւռքի գոյութիւնը ար­

դիացանելով համահայկական ռազմավարական պա­
տումը կամ առասպելը՝ Հայաստանի անվտանգու­
թիւնն ու Սփիւռքի հզօրացումը նկատի առնելով։

- Սորվիլ կատարուած աշխատանքը գնահատել իր 
արդիւնքէն դատելով։ 

- Թէեւ հայրենի հողը իր հոգեբանական անուրա­
նալի դերը կրնայ ունենալ, ինչպէս ունեցած է դարե­
րէ ի վեր, բայց հայրենի ազգապահպան պետութեան 
մը բացակայութեան, Սփիւռքը պարտաւոր է իր զար­
գացումը անկախ պահել, հաւատարիմ՝ նոյնպէս դա­
րաւոր իր ինքնապահպանման աւանդներուն, ամրա­
կայել պատմական յիշողութիւնը՝ առանց անտեսելու 

Հայրենիքի հետ գործակցելու հնարաւորութիւնները։ 
- Մշակել արեւմտահայ մշակոյթը խթանելու ծրա­

գիր, շեշտել արեւմտահայերէնի կարեւորութիւնը, զայն 
երկրորդ պետական լեզու հռչակել տալ Հայաստանի 
ազգային իշխանութիւններուն, օգնել, որ հայրենա­
դարձ արեւմտահայերը շարունակեն իբրեւ այդպիսին 
ապրիլ հոն: 

- Սփիւռքի զարգացումը թէ ընդհանուր առմամբ 
հայաշխարհի՛ զարգացումը միայն ընդհանրական 
համագործակցութեամբ կրնայ ընթանալ, իսկ հա­
մասփիւռքեան վերին մարմին մը, եթէ կարելի ըլլայ 
կեանքի կոչել, կազմուած ըլլալու է բոլորին ատակ 
ներկայացուցիչներէն։

Յաջորդ քայլերը

Սոյն կլոր-սեղանին մասնակիցները, իրենց դիտո­
ղութիւններուն կողքին, նշած են վերոյիշեալ առա­
ջարկները առանց մխրճուելու անոնց մանրամասնու­
թիւններուն մէջ։ Մենք պիտի խրախուսենք զանոնք, 
որ անոնք եւ ասկէ ետք արդայայտուողները աւելի յս­
տակ բանաձեւումն երով զարգացնեն իրենց մտքերը, 
որոնք հետզհետէ կրնան դրուիլ պատկան մարմին­
ներու եւ ժողովն երու օրակարգերուն վրայ, կրնան եւ 
ծնունդ տալ նոր նախաձեռնութիւններու։ 

Այլապէս ի զուր փորձ մը կը մնայ մեր այս ճիգը։ Աշ­
խատինք, որ իրապէս արդիւնաւէտ ըլլայ ան։

 
  

Սփիւռք

(Հատուածաբար)
 
Հզօր Հայաստան-հզօր Սփիւռք տեսլականը պէտք է դառնայ ազգային ռազմավարութեան հիմքն ու նպատակակէտը։ 
Առաւել, քան երբէք Հայաստան եւ Սփիւռք իրարու կարիքն ունին։ Հետեւաբար Սփիւռք-Հայաստան գործակցութիւնը 
պէտք է մնայ թէ՛ Հայաստանի եւ թէ՛ Սփիւռքի կեանքին կենսական տարածքներէն մէկը։ Ճիշդ չէ՛ Սփիւռքը նկատել 
Հայաստանի կցորդ, ո՛չ ալ Հայաստանէն անջատ ինքնակեդրոն ու ինքնավախճան գոյութիւն։ Ճիշդ չէ նաեւ Սփիւռքը 
նկատել սոսկ Հայաստանի մէջ բարեսիրական ծրագիրներու սատարող ու տնտեսական ծրագիրներ մշակող 
գաղութներու ամբողջութիւն։ Սփիւռքն անբաժան ու անբաժանելի մասը կը կազմէ նոյն եւ մէկ հայութեան։ Արդարեւ, 
Հայաստանը հայրենասիրութիւն առթող հայ-րենիք ըլլալէ անդին՝ ցարդ չկրցաւ դառնալ վստահութիւն ու յոյս ներշնչող 
եւ աշխարհացիր հայութիւնն իր շուրջ համախմբող հաւաքական տուն։ Վերջին տասնամեակին շեշտը դրուեցաւ 
տնտե-սական ներդրումներու եւ թուրիստական այցելութիւններու վրայ։ Յատկապէս Հայաստանի ներքաղաքական 
խնդիրներն ու ընկերա-տնտեսական ծրագիրներուն օժանդակութիւնը կարեւոր տեղ գրաւեցին սփիւռքահայութեան 
կեանքի մայր էջին վրայ՝ յաճախ լուսանցքի մէջ ձգելով Սփիւռքին առաջնահերթութիւնները։ Հայ ժողովուրդի երկու 
բեւեռներուն միջեւ գործակցութիւնը պէտք է դառնայ համապարփակ, ծրագրուած եւ հետեւողական՝ հիմնուած 
փոխադարձ վստահութեան վրայ։ Սփիւռքի վերակենսաւորման մէջ էական է դերը Հայաստանին, մասնաւորաբար 
մշակութային ու կրթական մարզերուն մէջ։ Միւս կողմէն՝ Հայաստան-Սփիւռք գործակցութեան շըրջագծէն ներս 
անհրաժեշտ կը նկատենք Հայաստանի կառավարման, ինչպէս նաեւ համահայկական խնդիրներու ու ծրագիրներու 
քննարկման մէջ Սփիւռքի գործօն մասնակցութիւնը։
 

ԴԷՊԻ ՍՓԻՒՌՔԻ ՎԵՐԱԿԱԶՄԱԿԵՐՊՈՒՄ ՄԱՐԶԵՐ
ԵՒ ԳՈՐԾԸՆԹԱՑՔ

 
Մեր մատնանշած մտահոգութիւններն ու մարտահրաւէրները կը կարօտին խոր, իրատես ու համապարփակ 
քննարկման։ Աւելի քան երեսուն տարի Հայաստանը եւ Արցախը դարձան Սփիւռքի կեանքին կիզակէտը։ Անկասկած, 
մեր ազգին այս երկու բեւեռները՝ իրենց խնդիրներով ու հրամայականներով, Սփիւռքին համար պէտք է միշտ մնան 
առաջնահերթութիւն։ Սփիւռքը ինքնավախճան իրականութիւն մը չէ. ան իր տեսլականը պէտք է միշտ սեւեռած պահէ 
Հայաստանի ուղղութեամբ, որ ողնասիւնը կը կազմէ հայ ազգի ներկային ու երաշխիքը՝ անոր ապագային։ Այս խոր 
գիտակցութեամբ Սփիւռքը կոչուած է ինքզինք վերակազմակերպելու։ Այսօր մեր ազգին մեծա-մասնութիւնը կ’ապրի 
Սփիւռքի մէջ։ Հետեւաբար ժամանակն է, որ մեր ազգի պատմութեան այս հանգրուանին ինքնակազմակերպումը 
դառնայ Սփիւռքին առաջնահերթութիւնը։ 
Կ’ուզենք կարեւորութեամբ ընդգծել, թէ այլեւս չենք կրնար հիւծած կառոյցներով, զմռսուած մտածողութեամբ, 
կաղապարուած մօտեցումներով, հնամաշ օրակարգերով Սփիւռքը վերակազմակերպել ու վերակենսաւորել։ Սփիւռքն 
իր կառոյցներով ու օրակարգով, իր կանոնագրութիւններով ու գործելակերպերով պէտք է դառնայ համահունչ նոր 
ժամանակներուն ու մարտահրաւէրներուն։ Ինչպէ՞ս կարելի է ձեռնարկել այս հսկայ աշխատանքին։ Սփիւռքին պարզած 
ներկայ գոյավիճակին իրապաշտ արժեւորումը եւ ապա ծրագրումը պէտք է դառնան մեկնակէտը ու մղիչ ուժը մեր 
աշխատանքներուն։ Այս ուղղութեամբ առանցքային է դերը գաղութին մէջ գործող բոլոր կազմակերպութիւններուն ու 
միութիւններուն, ինչպէս նաեւ զանազան մարզերու մասնագէտ ու փորձառու մտաւորականներուն։
 
 
Հաւատարիմ իր անցեալին՝ հայ ժողովուրդը կոչուած է ինքզինք յարատեւօրէն վերարժեւորման ու վերանորոգման 
ենթարկելու՝ համահունչ փոխուող ժամանակներուն, պայմաններուն ու մարտա-հրաւէրներուն։ Ա՛յս տեսլականով ու 
յանձնառութեամբ Սփիւռքը պէտք է վերակազմակերպէ ու վերաշնչաւորէ ինքզինք։ Սփիւռքն իր ներկայ վիճակին 
թողուլ, կը նշանակէ անոր ինքնամաշումը արագացնել։ Սփիւռքի վերակազմակերպումը անոր հզօրացումն է, իսկ 
Սփիւռքի հզօրացումը Հայաստանին ու Արցախին հզօրացումն է, եւ սա համազ-գային առաջնահերթութիւն է ու 
մարտահրաւէր։ Հարկ է անյապաղ լծուիլ աշխատանքի
։

